REPUBLIKA E SHQIPERISE

GIJYKATA KUSHTETUESE
KOLEGJI | POSACEM | APELIMIT

Nr. 40/2020 regjistér (JR) Nr. 29 i vendimit
Daté 21.09.2020 Daté 21.07.2022

VENDIM
NE EMER TE REPUBLIKES

Trupi gjykues i Kolegjit té Posacém té Apelimit, i pérbéré nga gjyqgtarét:

Rezarta Schuetz Kryesuese
Albana Shtylla Relatore
Natasha Mulaj Anétare
Mimoza Tasi Anétare
Sokol Como Anétar

— mori né shgyrtim né seancé gjygésore publike, mé daté 21.07.2022, ditén e enjte, né orén 09:30,
né ambientet e Kolegjit t€ Posagém té Apelimit, né prani t€ Vézhguesit Ndérkombétar Tonci
Petkovi¢, me Sekretare Gjyqésore Laureta Mehmetaj, ¢é€shtjen e Juridiksionit t€ Rivlerésimit nr.
40/2020, daté 21.09.2020, qé i pérket:

ANKUES: Komisioneri Publik Florian Ballhysa.

OBJEKTI: Shqgyrtimi i vendimit nr. 256, daté 12.06.2020, t¢ Komisionit
té Pavarur té Kualifikimit, gé i pérket subjektit té rivlerésimit,
znj. Etleva Deda.

BAZA LIGJORE: Neni 179/b, pika 5 e Kushtetutés sé Republikés sé Shqipérisé,
neni C, pika 2 e neni F, pika 2 e Aneksit té Kushtetutés, si dhe
neni 63 1 ligjit nr. 84/2016 “Pér rivlerésimin kalimtar té
gjyqtaréve dhe prokuroréve né€ Republikén e Shqipérise”.

Trupi gjykues i Kolegjit té Posacém té Apelimit,

pasi shqyrtoi ¢éshtjen né térési, né seancé gjyqgésore publike, né pérputhje me parashikimet e nenit
65 té ligjit nr. 84/2016 “Pér rivlerésimin kalimtar t€ gjyqtaréve dhe prokuroréve né Republikén e
Shqipéris€” (n€ vijim “ligji nr. 84/2016”), shqyrtoi pretendimet e Komisionerit Publik té paragitura
né ankim dhe né parashtrime, i cili pérfundimisht kérkoi ndryshimin e vendimit nr. 256, daté
12.06.2020, té Komisionit té Pavarur té Kualifikimit dhe shkarkimin nga detyra té subjektit té
rivlerésimit, shqyrtoi parashtrimet e subjektit té rivlerésimit dhe té avokatit té tij, z. Julian Mértiri,
té cilét kérkuan pérfundimisht Iénien né fuqgi té vendimit nr. 256, daté 12.06.2020, té Komisionit
té Pavarur té Kualifikimit, dégjoi gjyqgtaren relatore té ¢éshtjes Albana Shtylla, si dhe pasi e bisedoi
até,

VEREN:
. Rrethanat e ¢éshtjes

Subjekti i rivlerésimit, znj. Etleva Deda, me detyrén e gjyqtares prané Gjykatés sé Posagcme té
Shkallés sé Paré pér Korrupsionin dhe Krimin e Organizuar, né zbatim té nenit 179/b, pika 3 e
Kushtetutés dhe nenit 3, pika 16 e ligjit nr. 84/2016, i &shté nénshtruar procesit té rivlerésimit ex
officio.

Komisioni i Pavarur i Kualifikimit (n€ vijim “Komisioni’’) administroi raportet e vlerésimit pér
subjektin e rivlerésimit té hartuara nga Inspektorati i Larté i Deklarimit dhe Kontrollit té Pasurive
dhe Konfliktit t€ Interesave (né vijim “ILDKPKI”); Drejtoria e Sigurimit té Informacionit té
Klasifikuar (né vijim “DSIK”) dhe Ké&shilli i Larté i Prokuroris€ (n€ vijim “KLP”).

Inspektorati i Larté i Deklarimit dhe Kontrollit té Pasurive dhe Konfliktit té Interesave (né vijim
“ILDKPKI”), pasi kreu procedurén ¢ kontrollit pér vlerésimin e pasurisé sé subjektit té
rivlerésimit, né zbatim té neneve 30-33 té ligjit nr. 84/2016, dérgoi prané Komisionit aktin e
pérfundimit té kontrollit t& deklaratés sé pasurisé 1, duke konstatuar se: i) deklarimi éshté i saktg,
né pérputhje me ligjin; ii) ka burime financiare té ligjshme pér té justifikuar pasurité; iii) nuk ka
kryer fshehje té pasurisé; iv) nuk ka kryer deklarim té rremé; v) subjekti nuk gjendet né situatén e
konfliktit té interesave.

Drejtoria e Sigurimit té Informacionit t€ Klasifikuar (né vijim “DSIK”) ka kryer kontrollin e
figurés sé subjektit té rivlerésimit, me ané té verifikimit té deklarimeve dhe té dhénave té tjera, me
géllim qé té identifikonte nése subjekti i rivlerésimit kishte kontakte té papérshtatshme me personat
e pérfshiré né krimin e organizuar, sipas parimeve dhe kushteve té parashikuara né nenin Dh té
Aneksit té Kushtetutés dhe ligjin nr. 84/2016. Pér kété géllim, DSIK-ja ka dérguar raportin® pér
subjektin e rivlerésimit, né pérputhje me nenin 39 té ligjit nr. 84/2016, né té cilin ka konstatuar
pérshtatshmériné pér vazhdimin e detyrés sé subjektit té rivlerésimit, znj. Etleva Deda.

Keéshilli i Larté Gjygésor (né vijim “KLGj”), né cilésiné e organit ndihmés pér vlerésimin
profesional gé kryhet nga institucionet e rivlerésimit né procesin e rivlerésimit kalimtar, bazuar né
ligjin nr. 84/2016 dhe né ligjin nr. 96/2016 “Pér statusin e gjyqtaréve dhe t€ prokuroréve né
Republikén e Shqipérisé” (né vijim “ligji nr. 96/2016”), ka pércjellé prané Komisionit raportin®
pér vlerésimin e aftésive profesionale té subjektit té rivlerésimit.

Bazuar né nenin C, pika 1 e Aneksit té Kushtetutés dhe né nenin 4 té ligjit nr. 84/2016, Komisioni,
pasi administroi raportet e vlerésimit té hartuara pér subjektin e rivlerésimit nga organet ndihmése
Si¢ jané pasgyruar mé sipér, kreu procesin e rivlerésimit kalimtar pér subjektin e rivlerésimit,
bazuar né tri kriteret e vlerésimit — vlerésimin e pasurisé, kontrollin e figurés dhe vlerésimin e
aftésive profesionale — duke marré vendimin nr. 256, daté 12.06.2020.

L “Akti i pérfundimit té kontrollit té ploté té deklaratés sé pasurisé sé subjektit Etleva Deda” éshté pércjellé né
Komision nga ILDKPKI-ja, me shkresén nr. {***} prot., daté 06.07.2018.

2 Raporti nr. {***} prot., daté 30.10.2017, deklasifikuar plotésisht me vendim t& KZHD-sé nr. {***}, daté 24.01.2019,
pércjellé né Komision me shkresén nr. {***} prot., daté 29.01.2019.

3 “Raporti pér analizimin e aftésisé profesionale pér subjektin e rivlerésimit Etleva Deda” i KLGj-s€, me nr. {***}
prot., daté 18.07.2019.

7.

10.

1. Vendimi i Komisionit té Pavarur té Kualifikimit

Komisioni, me vendimin nr. 256, daté 12.06.2020, vendosi konfirmimin né detyré té subjektit té
rivlerésimit, znj. Etleva Deda, me detyré gjyqtare prané Gjykatés sé Posagme té Shkallés sé Paré
pér Korrupsionin dhe Krimin e Organizuar, bazuar né nenet 58, pika 1, shkronja “a” dhe 59, pika
1 e ligjit nr. 84/2016, mbéshtetur né konkluzionet e arritura pér secilin prej kritereve té rivlerésimit,
si mé poshté.

7.1 Pér kriterin e vlerésimit té pasurisé, [...] bazuar né parimin e objektivitetit dhe
proporcionalitetit, nga kontrolli i pasurisé ndaj subjektit té rivlerésimit, nuk u evidentuan pasuri
mé té médha nga sa mund té justifikohen ligjérisht dhe ka pasur burime financiare té ligjshme e té
mjaftueshme. Pasuria e subjektit té rivlerésimit dhe e personave té lidhur rezulton té jeté e ligjshme
dhe nuk ka deklarim té rremé apo té pamjaftueshém pér kriterin e pasurisé. Subjekti nuk gjendet
né situatén e konfliktit té interesit. [...] subjekti i rivlerésimit ka arritur njé nivel té besueshém né
vlerésimin e pasurisé.

7.2 Pér kriterin e kontrollit té figurés, [...] subjekti i rivlerésimit ka plotésuar formularin e
deklarimit pér kontrollin e figurés né ményré té sakté dhe me vértetési. Gjithashtu, nuk u provua
gé subjekti i rivlerésimit té keté pasur kontakte té papérshtatshme me persona té pérfshiré né
krimin e organizuar apo gé té jeté i pérfshiré, apo i véné nén presion nga persona té pérfshiré né
krimin e organizuar, si rrjedhojé [...] subjekti i rivlerésimit, znj. Etleva Deda, ka arritur njé nivel
té besueshém né kontrollin e figurés.

7.3 Pér kriterin e vlerésimit té aftésive profesionale, [...] subjekti i rivlerésimit ka treguar cilési
té mira né puné, gjykim té drejté, ka respektuar té drejtat e paléve dhe konsiderohet “i afté”. [...]
subjekti i rivlerésimit ka njé nivel té miré kualifikues né vlerésimin e aftésive profesionale.

Komisioni ka arritur né pérfundimin se subjekti i rivlerésimit, znj. Etleva Deda, konfirmohet né
detyré, pasi ka plotésuar sé bashku kushtet:

a. ka arritur nivel té besueshém né vlerésimin e pasurisé;

b. ka arritur nivel té besueshém né kontrollin e figurés;

c. ka arritur nivel té miré kualifikues né vlerésimin e aftésive profesionale.

I11.  Shkaget e ankimit

Komisioneri Publik Florian Ballhysa ka paragitur ankim* kundér vendimit nr. 256, daté
12.06.2020, té Komisionit i cili ka konfirmuar né detyré subjektin e rivlerésimit, znj. Etleva Deda.

Komisioneri Publik, né ankim, ka parashtruar se nga shqyrtimi i vendimit nr. 256, daté 12.06.2020,
té Komisionit, gmon se ai éshté i cenueshém né térésiné e tij dhe pérmban shkage té mjaftueshme
ligjore pér t’iu paraqitur pér shqyrtim, népérmjet ankimit, juridiksionit kontrollues dhe rivlerésues
té Kolegjit. Nisur nga hetimi dhe vlerésimi qé ka kryer Komisioni pér té tria kriteret e rivlerésimit,
ankimi i Komisionerit Publik evidenton si ¢éshtje pér gjykim rezultatet e hetimit administrativ, pér
té cilat subjektit té rivlerésimit i éshté kaluar barra e provés dhe pér té cilat nuk ka arritur té provojé
té kundértén.

4 Ankimi i Komisionerit Publik, publikuar né: http://ikp.al/wp-content/uploads/2020/08/38.Ankim-kund%C3%ABr-
vendimit-nr.-256-dat%C3%AB-12.6.2020-t%C3%AB-KPK-s%C3%AB-p%C3%ABr-sr-znj.-Etleva-Deda.pdf.

12.

13.

14.

Né referencé té pérmbajtjes té nenit 4, pika 2, nenit 59, pika 1 dhe nenit 61 té ligjit nr. 84/2016,
Komisioneri Publik ¢mon se gjykimi i rrethanave ligjore dhe i fakteve té8 mésipérme nga ana e
Kolegjit, éshté i nevojshém, me géllim pér té arritur né njé vendimmarrje té Kolegjit, né njé
vlerésim té pérgjithshém té té tria kritereve té rivlerésimit.

Komisioneri Publik ka evidentuar shkage lidhur me nevojén pér kontrollin e vendimit té
Komisionit nga Kolegji pér kriterin e vlerésimit té pasurisé, pér pasuriné apartament banimi me
sipérfage 115 m? né Tirané, té cilat né ményré té pérmbledhur jané parashtruar si vijon.

i. Deklarime té pasakta/té pamjaftueshme lidhur me posedimin e likuiditeteve cash ndér vite
nga ana e subjektit té rivlerésimit, gé kané shérbyer si burim pér blerjen e pasurisé.

ii. Pamjaftueshméri té té ardhurave té ligjshme pér t¢€ mbuluar kursimet dhe shpenzimet e
deklaruara.

iii. Burimi i ligjshém i dhuruesit, z. B. D., pér té dhuruar shumén 15.000 euro.

iv. Pamjaftueshméri financiare té subjektit té rivlerésimit pér blerjen e pasuriseé.

v. Cenimi i besimit té publikut te sistemi i drejtésisé pér shkak té krijimit té té ardhurave
shtesé, duke pérdorur shumén e pérfituar si kredi me kushte lehtésuese.

Komisioneri Publik, ndryshe nga sa ka disponuar Komisioni, referuar gjendjes sé fakteve dhe
provave né rastin konkret, vleréson se subjekti i rivlerésimit nuk arrin nivel té besueshém pér
konfirmimin e tij né detyré.

Komisioneri Publik, bazuar né kérkesat e neneve C, D, Dh, E dhe F té Aneksit té Kushtetutés, si
dhe neneve 4 e 61, pikat 3 dhe 5 té ligjit nr. 84/2016, ka kérkuar gé shkaqget e kétij ankimi té merren
né shgyrtim nga ana e Kolegjit dhe, né zbatim té nenit 66 té ligjit nr. 84/2016, Kolegji té vendosé:

o Ndryshimin e vendimit nr. 256, daté 12.06.2020, té Komisionit té Pavarur té
Kualifikimit dhe shkarkimin nga detyra té subjektit té rivlerésimit, znj. Etleva Deda.

IV.  Vlerésimi i trupit gjykues té Kolegjit té Posagém té Apelimit
A. Mbi procesin gjygésor né Kolegjin e Posagém té Apelimit
a) Juridiksioni i Kolegjit

Né zbatim té nenit 179/b, pika 5 e Kushtetutés dhe nenit F, pikat 1 dhe 2 té Aneksit té Kushtetutés,
Kolegji i Posagém i Apelimit (né vijim “Kolegji”) ka juridiksion ratione materiae té shqyrtojé
ankimet kundér vendimeve té Komisionit, lidhur me rivlerésimin e subjekteve té parashikuara nga
neni 179/b, pikat 3 dhe 4 té Kushtetutés, pérveg rasteve té vendimeve té dhéna sipas nenit E, pika
2 e Aneksit té Kushtetutés. Pér rrjedhojé, ¢éshtja né shqyrtim, duke pasur pér objekt kundérshtimin
nga Komisioneri Publik té njé vendimi té Komisionit, i cili ka vendosur pér rivlerésimin e subjektit
té rivlerésimit, duke e konfirmuar até né detyré, bén pjesé né juridiksionin e Kolegjit, i cili merr
né shqyrtim ankimet ndaj vendimeve té Komisionit, sipas rregullave té pércaktuara né nenin 65 té
ligjit nr. 84/2016.

b) Legjitimimi i ankuesit

Komisioneri Publik legjitimohet ratione personae né kuptim té nenit 179/b, pika 5 e Kushtetutés,
neneve C, pika 2 dhe F, pika 2 e Aneksit té Kushtetutés, si dhe nenit 63, pika 1 e ligjit nr. 84/2016

15.

16.

17.

dhe ratione temporis, pasi ankimi éshté depozituar prané Komisionit brenda afatit ligjor prej 15
ditésh nga data e njoftimit té vendimit t¢ Komisionit, né pérputhje me parashikimet e nenit 63,
pikat 1 dhe 2 té ligjit nr. 84/2016.

¢) Forma dhe ményra e shqyrtimit té ankimit

Né pérputhje me nenin 65, pika 3 e ligjit nr. 84/2016, shqyrtimi i ankimit né rastin kur vendimi i
Komisionit ankimohet nga Komisioneri Publik, kryhet né seancé publike. Pér rrjedhojé, edhe
céshtja objekt gjykimi, e cila lidhet me shgyrtimin e ankimit té Komisionerit Publik ndaj vendimit
té Komisionit nr. 256, daté 12.06.2020, pér subjektin e rivlerésimit, znj. Etleva Deda (né vijim
“subjekti 1 rivlerésimit”), u mor né€ shqyrtim nga trupi gjykues i Kolegjit né seancé gjyqésore
publike, e zhvilluar né prani té paléve.

Né vijim té kérkesés sé subjektit té rivlerésimit, drejtuar trupit gjykues, pér marrjen né cilésiné e
provés té akteve shkresore té depozituara sé bashku me parashtrimet e tij, trupi gjykues, pasi dégjoi
edhe Komisionerin Publik lidhur me kérkesén e subjektit té rivlerésimit, me vendim té
ndérmjetém?®, né bazé té nenit F, pika 3 e Aneksit t& Kushtetutés dhe neneve 45 dhe 49 té ligjit nr.
84/2016, vendosi té celé hetimin gjyqgésor dhe té administrojé né cilésiné e provés, aktet e
paragjitura nga subjekti i rivlerésimit®.

Gjaté gjykimit té céshtjes né Kolegj, u administrua denoncimi i z. S. T., i regjistruar né Kolegj me
nr. {***} prot., daté 18.05.2020 dhe nr. {***} prot., daté 18.05.2020, i cili iu vu né dispozicion
paraprakisht subjektit té rivlierésimit dhe Komisionerit Publik. Subjekti i rivlerésimit paragiti
parashtrime, si dhe aktet shkresore né mbéshtetje té tyre, té administruara nga Kolegji né cilésiné
e provés, duke argumentuar mbi faktet e denoncuara.

Komisioneri Publik, pas parashtrimeve té subjektit té rivlerésimit mbi denoncimin né fjalé, gjaté
seancés gjygésore, u shpreh se denoncimi nuk ndikon né shkaget e ankimit, pér pasojé hetimin e
métejshém mbi té e 1 né vlerésimin e trupit gjykues.

Trupi gjykues, pasi dégjoi géndrimet e paléve né gjykim, arriti né pérfundimin se né pérmbajtjen
e denoncimit té pércjellé né Kolegj, nuk u gjenden fakte dhe rrethana té vliefshme pér té hetuar mé
tej, bazuar né nenin 53 té ligjit nr. 84/2016.

B. Vlerésimi i shkageve t& ankimit lidhur me kriterin e vlerésimit té pasurisé

Shkaget e ankimit té parashtruara prej Komisionerit Publik né ankim, kundérshtojné konkluzionet
e arritura nga Komisioni pér kriterin e kontrollit t€ pasurisé. Konkretisht, ato lidhen me
pérfundimet e arritura mbi burimet e krijimit t€ pasurisé s€ paluajtshme “apartament me sipérfage
115 m? né rrugén “{***}”, Tirané” (né vijim “apartamenti”), pasurisé sé vetme t& subjektit t&
rivlerésimit, pér té cilén ka deklaruar né deklaratén e pasurisé sé rivlerésimit, si vijon:

5 Sipas procesverbalit té seancés gjygésore té datés 05.07.2022.

6 i. Vértetim, nr. {***} kérkese, daté 07.06.2022, i Agjencisé Shtetérore té Kadastrés, Drejtoria Vendore e ASHK
Durrés; ii. certifikaté cregjistrimi, léshuar nga Qendra Kombétare e Biznesit, mé daté 08.04.2020; iii. vendim nr.
{***}, daté 12.02.2020, i Gjykatés s& Posagme té Shkallés sé Paré pér Korrupsionin dhe Krimin e Organizuar; iv.
shkresé nr. {***} prot., daté 12.11.2021, e Prokurorisé sé Posagme kundér Korrupsionit dhe Krimit t&¢ Organizuar, e
cila ka bashkélidhur vendimin e Prokurorisé sé Posacme kundér Korrupsionit dhe Krimit té Organizuar “Pér
shpalljen e moskompetencés léndore”, daté 09.11.2021.

Mé daté 09.10.2009, kam lidhur me shogériné “{***}” ShPK kontratén e porosisé nr. {***} rep.,
nr. {***} kol., ku, me cilésiné e porositéses, kam porositur njé apartament banimi me sipérfage
115 m2, né kat té pesté banimi, seksioni {***}, né rrugén “{***}”, Tirané. Shuma totale e
apartamentit éshté 800 euro/m? dhe né total shuma e pérgjithshme éshté 92.000 euro, nga té cilat
72.000 euro i kam likuiduar até dité dhe 20.000 euro do t’i likuidoja me kryerjen e aktit
pérfundimtar té shitblerjes.

Né deklaratén noteriale nr. {***} rep., nr. {***} kol., daté 17.11.2011, uné dhe administratori i
shogérisé “{***}” ShPK kemi deklaruar se até dité kam shlyer shumén e pérgjithshme prej 92.000
eurosh. Sipas kontratés sé shitblerjes nr. {***} rep., nr. {***} kol., daté 09.12.2011, nga shogéria
“[***}” ShPK (me cilésiné e shitésit) kam bleré njé apartament banimi nr. {***}, me sipérfage
107,5 m?, né shkallén nr. {***}, kati i pesté, ap. {***}, né rrugén “{***}”, Tirané, né zonén
kadastrale {***}, si dhe 8,16 m? sipérfage ambientesh té pérbashkéta, né vlerén 92.000 euro. Kété
pasuri e kam regjistruar né ZRPP Tirané, pasqyruar né certifikatén pér vértetim pronésie nr.
{***}, daté 13.12.2011.

Burim i té ardhurave pér krijimin e késaj pasurie jané:

Mé daté 18.09.2006, kam lidhur me Raiffeisen Bank ShA kontratén e kredisé bankare pér blerje
apartamenti me nr. {***} rep., nr. {***} kol.. Shuma totale e kredisé éshté 5.000.000 leké.

Té ardhura nga paga té siguruara nga puna ndér vite té pérshkruara mé poshté.

Sipas deklaratés noteriale nr. {***} rep., nr. {***} kol., daté 14.04.2011, prindérite mi B.e I. D.
né muajin tetor té vitit 2009, mé kané dhuruar shumén prej 15.000 eurosh.

Né kuadér té privatizimit té banesave shtetérore, mé daté 11.04.1994, uné me prindérit e mi B. e
I. D. dhe motrén madhore A. D. (A.), kemi privatizuar apartamentin 2+1 ku banonim, té ndodhur
né: Lagjja nr. {***}, rruga “{***}”, pallati nr. {***}, kati {***}, me sipérfage 77,35 m?. Mé
25.03.2004, kété apartament banimi e kemi shkémbyer me apartamentin 2+1 té ndodhur né katin
e paré té po kétij pallati, me sipérfage 73,85 m?, pasqyruar né kontratén e shkémbimit nr. {***}
rep., nr. {***} kol., daté 25.03.2004. Sipas vértetimit hipotekor nr. {***}, daté 05.04.2004,
apartamenti nr. {***} me sipérfage 73,85 m?, shkalla e parg, kati i paré, kalon né pronési té
familjes D.. Ky apartament, me vendimin nr. {***}, daté 18.10.2007, éshté kthyer nga apartament
banimi né ambient shérbimi me sipérfage 47,7 m? dhe 26,15 m?.

Sipas kontratés sé shitjes nr. {***} rep., nr. {***} kol., daté 24.12.2007, ambientin e shérbimit
(dygani) me sipérfage 26,15 m?, ne katér bashképronarét ia kemi shitur shtetasit F. C., né vlerén
1 milion leké, ku uné pérfitova pjesén takuese prej 250.000 lekésh.

Sipas kontratés sé shitblerjes me rezervé me afat nr. {***} rep., nr. {***} kol., daté 27.07.2013
dhe deklaratés noteriale nr. {***} rep., nr. {***} kol., daté 14.08.2013, ambientin e shérbimit
(dygan) me sipérfage 47,7 m?, ne katér bashképronarét ua kemi shitur shtetasve A. e E. C., né
vlerén 55.000 euro, ku uné pérfitova pjesén takuese prej 13.750 eurosh.

Gjithashtu, pér blerjen e apartamentit né pronésiné time, babai im B. D. mé ka dhuruar shumén
prej 4.000 eurosh. Ky fakt provohet me deklaratén noteriale nr. {***} rep., nr. {***} kol., daté
17.11.2011.

Pér té shlyer vlerén e ploté pér blerjen e e apartamentit, i kam marré hua shtetases H. D. (vjehrra
e xhaxhait tim B. D.) shumén prej 8.000 eurosh, veprim té cilin e kemi dokumentuar né kontraté
huaje nr. {***} rep., nr. {***} kol., daté 17.11.2011. Kété hua ia kam shlyer, referuar deklaratés
noteriale nr. {***} rep., nr. {***} kol., daté 28.08.2013.

Né pérfundim té verifikimit e kontrollit té késaj pasurie, Komisioni, né vendim, ka arritur né
konkluzionin”: Komisioni kreu analizén financiare pér subjektin e rivlerésimit, lidhur me burimin

" Paragrafi 115 i vendimit nr. 256, daté 12.06.2020, t& Komisionit.

20.

21.

e té ardhurave pér blerjen e pasurisé apartamentet banimi né Tirané, duke marré né konsideraté
kursimet e subjektit nga té ardhurat e tij, shumén e pérfituar nga kredia né vitin 2006, si dhe
shpjegimet gjaté parashtrimeve, lidhur me kursin e kémbimit té pérdorur prej saj né konvertimin
e kursimeve nga leké né euro, duke arritur né pérfundimin se subjekti i rivlerésimit pérballon me
burime té ligjshme pagimin e késaj shume, né kuptim té nenit D, pika 3 e Aneksit té Kushtetutés,
pér pasojé e gjen kété pasuri té ligjshme, né kuptim té objektit dhe pércaktimeve té ligjit nr.
84/2016 “Pér rivierésimin kalimtar té gjyqtaréve dhe prokuroréve né Republikén e Shqipérisé”.

Lidhur me shkakun e ankimit se, pér burimin e krijimit “té ardhura nga kredia”, té deklaruar nga
subjekti i rivlerésimit se éshté pérdorur pér pasuriné apartament né Tirané, subjekti i rivlerésimit
né kuptim té nenit D, pikat 1, 3 dhe 5 té Aneksit té Kushtetutés dhe nenit 33, pika 5, shkronja “b”
e nenit 61, pikat 3 dhe 5 té ligjit nr. 84/2016, ka kryer deklarim té pasakté dhe té pamjaftueshém,
trupi gjykues konstatoi sa mé poshté.

Komisioni, né vendim, né verifikim dhe kontroll té burimit t& krijimit t& sipércituar té pasurisé
“apartament”, ka ¢muar se veprimet juridike té kryera nga subjekti i rivlerésimit, né funksion té
pérfitimit té njé kredie me kushte lehtésuese pér té financuar blerjen e sé vetmes banesé gé rezulton
té keté né pronési té tij, nuk pérbéjné njé aktivitet i cili duhet té konsiderohet se ka afektuar me
paligjshméri burimin e krijimit té pasurisé, apartament banimi, té ndodhur né Tirané. Komisioni
ka vlerésuar se pasaktésité e konstatuara gjaté deklarimeve periodike vjetore nga subjekti i
rivlerésimit, nuk konstatohet se mund té kené pasur pér géllim fshehjen e ndonjé pasurie apo
deklarimi té rremé lidhur me ligjshmériné e burimeve té pérdorura prej saj né blerjen e késaj
pasurie. Né vlerésim té Komisionit, né konsekuencé edhe té géndrimeve tashmé té konsoliduara,
té mbajtura nga Kolegji, pasaktésité né deklarime nuk mund té shérbejné si shkelje té tilla, gé té
formojné bazén e duhur ligjore pér shkarkim. Ky géndrim, i mbéshtetur né analizim té
parashikimeve té nenit 61, pika 3 gé té drejtojné te neni 33, pika 5 e ligjit nr. 84/2016, éshté
analizuar i paré ngushté edhe me parashikimin né nenin D, pika 5 e Aneksit té Kushtetutés, i cili
kérkon si njé parakusht pér pérgjegjésiné disiplinore pér efekt té kétij procesi, pérpjekjet e subjektit
pér defektimin e deklarimeve té tij né deklaratén e pasurisé sé rivlerésimit, parakusht gé pérjashton
pasaktésité né deklarime, si njé premisé pér shkarkim, pérveg rastit kur ato jané kryer me géllim
fshehjen e pasurisé apo deklarimin e pasakté té té dhénave, pérfshiré kétu edhe ato lidhur me
burimet e krijimit té pasurisé, té cilat natyrshém nuk mund té kualifikohen si pasaktési, por si
deklarime té rreme dhe fshehje e pasurisé 8,

Komisioneri Publik kundérshtoi si té pabazuar arsyetimin dhe konkluzionin e mésipérm té
Komisionit, duke argumentuar se, nisur nga vlera provuese gé marrin deklarimet vjetore té
subjekteve té rivlerésimit, né referencé té pikés 5 té nenit 32 té ligjit nr. 84/2016, né zbatim té ligjit
nr. 9049/2003 “Pér deklarimin dhe kontrollin e pasurive, té detyrimeve financiare té té zgjedhurve
dhe t€ disa népunésve publiké”, i ndryshuar (né vijim “ligji nr. 9049/2003”), subjekti i rivlerésimit
ka pasur detyrimin té deklarojé vlerén e likuiditeteve gjendje né cash, jashté sistemit bankar, né
leké ose valuté té huaj, si dhe ¢cdo ndryshim té kétyre vlerave. Sipas Komisionerit Publik, subjekti
i rivlerésimit, pas térhegjeve nga llogarité bankare té shumés sé kredisé prej 5.000.000 lekésh né
vitin 2007, nuk rezulton té keté deklaruar né asnjé prej deklaratave periodike té interesave té viteve
2007 e 2008, posedimin e tyre cash né banesé ose pérdorimin e tyre, né leké apo né euro, duke
béré késhtu té pamundur gjurmimin e kétyre té ardhurave gjaté viteve pérkatése. Né konkluzion té
arsyetimit té mésipérm, Komisioneri Publik, lidhur me burimin e té ardhurave té deklaruara si zé
pér shlyerjen e késtit té paré né shumén prej 5.000.000 lekésh, si e ardhur nga kredia me kushte

8 Paragrafi 111 i vendimit nr. 256, daté 12.06.2020, t& Komisionit.

23.

24.

lehtésuese, e marré né vitin 2006, ka vlerésuar se subjekti i rivlerésimit ka kryer deklarim té pasakté
dhe té pamjaftueshém.

Lidhur me kété shkak té ankimit, né parashtrimet para Kolegjit, subjekti i rivlerésimit, znj. Etleva
Deda, prapésoi se pretendimet e Komisionerit Publik lidhur me pasuriné objekt kontrolli, jané té
pabazuara, duke argumentuar se shuma e Iévruar nga kredia bankare, né masén 5.000.000 leké, ka
kaluar né llogariné e saj bankare prané Raiffeisen Bank, né datén 25.09.2006 dhe éshté térhequr
cash né datén 03.11.2006. Né té njéjtén daté, pér géllim ruajtjeje, e ka depozituar né llogariné
prané ProCredit Bank. Né momentin e kreditimit té shumés 5.000.000 leké, ka deklaruar se burimi
I saj éshté kredia e marré nga Raiffeisen Bank. Né kushtet kur nuk kishte mundur ende té gjente
njé apartament té pérshtatshém né Tirané pér té banuar, kjo pér faktin se apartamentet e pélqyera
prej saj nuk mund t’i pérballonte financiarisht, ose ato qé mund té pérballonte ishin té
papérshtatshme, shumén e kredisé e la né ruajtje prané ProCedit Bank, deri mé daté 30.04.2007,
daté né té cilén llogaria prané ProCredit Bank éshté zeruar, pér shkak té térhegjes sé té gjithé
shumés. Shumén e térhequr, pra shumén e kredisé sé marré, e ka mbajtur gjendje cash né shtépi,
né pritje té realizimit té géllimit pér té cilin kishte marré krediné. Kété shumé, prej 5.000.000
lekésh, sikurse ka deklaruar, e ka pérdorur né vitin 2009, pér pagimin e késtit té paré pér blerjen e
apartamentit né Tirané. Duke qgené se krediné bankare e ka deklaruar né deklaratat e interesave
privaté periodiké/vjetoré, nga viti 2006 e¢ né vazhdim, né zérin “Detyrime financiare ndaj
personave juridiké dhe fiziké” dhe nuk ka kryer asnjé veprim juridik gjaté asaj periudhe, shumén
e kredisé e ka pasur gjendje cash né banesé deri né vitin 2009 dhe e ka vlerésuar si fakt té deklaruar,
pa gené e nevojshme ta deklaronte edhe né njé zé tjetér té asaj deklarate, si gjendje cash. Sipas
subjektit té rivlerésimit, znj. Etleva Deda, veprimet e kryera prej saj jané té qarta dhe mosdeklarimi
i gjendjes cash né fund té vitit 2007, ka gené njé pasaktési e pagéllimshme.

Né funksion té shqyrtimit té kétij shkaku té ankimit dhe njékohésisht kontrollit té vendimmarrjes
sé Komisionit lidhur me vlerésimin e kredisé né shumén 5.000.000 leké, si njé nga burimet e
krijimit té pasurisé sé subjektit té rivlerésimit, trupi gjykues konstatoi fillimisht se éshté i
nevojshém analizimi i ¢éshtjes, nése mosdeklarimi i shumave té térhequra nga kredia si gjendje
cash né banesé, né deklarimet e kryera nga subjekti i rivlerésimit né ILDKPKI né vitet 2007 e
2008, mund té prodhojé pasojat e njé deklarimi té pasakté dhe té pamjaftueshém e, pér pasojé, té
afektojé me paligjshméri kété burim Krijimi.

Né funksion té késaj céshtjeje té shtruar pér zgjidhje, trupi gjykues, nga aktet e administruara gjaté
hetimit administrativ né Komision, konstatoi si vijon.

241  Me kontratén e kredisé nr. {***} rep., nr. {***} kol., daté 18.09.2006, té lidhur me
Raiffeisen Bank®, subjekti i rivlerésimit ka pérfituar njé kredi né shumén 5.000.000 leké. Sipas
pérmbajtjes sé késaj kontrate, qéllimi i dhénies sé kredisé ishte pérdorimi i saj pér blerje
apartamenti'®. Kredia akordohej pér njé afat prej 168 muajsh dhe afati fillonte gé nga dita e
disbursimit té¢ paré!. Nga norma e interesit t& aplikuar prej 12%, kredimarrési, subjekti i
rivlerésimit, do té paguante normé interesi 3% mbi shumén, ndérsa pjesa tjetér e interesit do té
paguhej nga Ministria e Financave, né zbatim té marréveshjes nr. {***} prot., daté 20.06.2005,

% Té dhéna qgé rezultojné nga dokumentacioni bankar i pércjellé né Komision nga Raiffeisen Bank, me shkresén nr.
{***} prot., daté 28.02.2019 dhe shkresén nr. {***} prot., daté 20.11.2019.

10 Neni 1, pika 1.1 e kontratés sé kredisé.

11 Neni 2, pika 2.1 e kontratés sé kredisé.

ndérmjet Raiffeisen Bank dhe Ministrisé sé Financave, pér trajtimin me strehim té funksionaréve
té larté té shtetit'2.

24.2  Referuar lévizjeve té llogarive bankare té subjektit té rivlerésimit né Raiffeisen Bank, si
dhe atyre né ProCredit Bank'2, rezulton se:

(i) mé daté 25.09.2006, né llogariné e pagés sé subjektit té rivlerésimit né Raiffeisen Bank,
éshté disbursuar kredia né shumén 5.000.000 leké;

(ii) mé daté 03.11.2006, subjekti i rivlerésimit ka térhequr nga llogaria né Raiffeisen Bank
shumén prej 5.000.000 lekésh, té cilén e ka derdhur né llogari bankare rrjedhése, té
hapur né ProCredit Bank né emér té tij;

(iiiy  mé daté 24.02.2007, subjekti i rivlerésimit ka térhequr nga llogaria bankare rrjedhése
né ProCredit Bank, shumén 2.500.000 leké;

(iv) mé daté 26.02.2007, subjekti i rivlerésimit ka térhequr nga llogaria bankare rrjedhése
né ProCredit Bank, shumén 1.000.000 leké;

(v) mé daté 21.04.2007, éshté kredituar né llogariné e subjektit té rivlerésimit né ProCredit
Bank, shuma prej 2.500.000 lekésh;

(vi) mé daté 30.04.2007, subjekti i rivlerésimit ka térhequr cash, nga llogaria né ProCredit
Bank, shumén 2.000.000 leké;

(vii)  mé daté 30.04.2007, subjekti i rivlerésimit ka térhequr cash, shumén 2.000.000 leké
dhe éshté zeruar llogaria né ProCredit Bank.

243  Me ané té kontratés sé porosisé nr. {***} rep., nr. {***} kol., daté 09.10.2009, lidhur me
shogériné sipérmarrése “{***}” ShPK, subjekti i rivlerésimit ka porositur ndértimin e njé
apartamenti me sipérfage 115 m?, né rrugén “{***}”. Sipas nenit 2 t& késaj kontrate, vlera e
apartamentit éshté 92.000 euro, nga té cilat 72.000 euro jané likuiduar jashté zyrés noteriale né té
cilén éshté nénshkruar kontrata, ndérsa shuma prej 20.000 eurosh do té likuidohej me kryerjen e
aktit pérfundimtar té shitblerjes sé pronés.

Né deklaratén noteriale nr. {***} rep., nr. {***} kol., daté 17.11.2011, administratori i shogérisé
“{***}” ShPK deklaron se ka marré nga subjekti i rivlerésimit shumén totale prej 92.000 eurosh,
jashté zyrés noteriale, pér blerjen e apartamentit né Tirané, shumé qé rrjedh nga kontrata e porosisé
sé datés 09.10.2009.

Pasuria “apartament” 1 ka kaluar né pronési subjektit t€ rivlerésimit, me lidhjen e kontratés sé
shitblerjes nr. {***} rep., nr. {***} kol., daté 09.12.2011, né té cilén pranohet se ¢mimi i shitjes
prej 92.000 eurosh, éshté marré térésisht nga shoqéria “{***}” ShPK, ndérsa subjekti i rivlerésimit
ka marré né dorézim apartamentin.

Pasuria “apartament” €shté regjistruar né emér té subjektit té rivlerésimit, me nr. {***}, ZK {***},
Tirang, mé daté 13.12.2011 dhe me ané té kontratés sé hipotekés nr. {***} rep., nr. {***} kol.,
daté 06.11.2013, té lidhur mes Raiffeisen Bank dhe subjektit té rivlerésimit, éshté vendosur si
kolateral pér krediné e marré né kété banké, né shumén 5.000.000 leké!*.

24.4  Nga verifikimi i deklaratave periodike té interesave, té dorézuara nga subjekti i rivlerésimit
né ILDKPKI, rezultoi se:

12 Neni 3, i kontratés sé kredisé.

13 Té dhéna gé rezultojné nga dokumentacioni bankar i pércjellé né Komision nga ProCredit Bank, me shkresén nr.
{***} prot., daté 26.02.2019 dhe shkresén nr. {***} prot., daté 20.11.2019.

14 Sipas informacionit té pércjellé né Komision nga ZVRPP Tirané, me ané té shkresés nr. {***} prot., daté
13.03.2019.

i. Né deklaratén periodike té vitit 2006, ka deklaruar: Mé daté 18.09.2006, kam lidhur me
Raiffeisen Bank Sh.A., kontratén e kredisé bankare pér blerje apartamenti, me nr. {***} rep., nr.
{***} kol.. Shuma totale e kredisé éshté 5.000.000 leké, plus 3% normé interesi. Data e fillimit té
detyrimit ishte 25.09.2006. Afati i kredisé éshté 168 muaj. Shuma e shlyer 109.454 leké. Késtet
prej 36.484 lekésh né muaj, pér 163 muajt e mbetur.

ii. Né deklaratat periodike té interesave né vitet né vijim, deri né plotésimin e deklaratés sé
pasurisé sé rivlerésimit, subjekti ka deklaruar shlyerjen e késaj kredie dhe vlerén e mbetur té
detyrimit, si dhe géllimin e marrjes sé saj “pér blerje apartamenti”.

iii. Né deklaratén periodike té interesave té vitit 2009, ka deklaruar: Mé daté 09.10.2009, kam
lidhur me shogériné “{***}” ShPK, kontratén e porosisé nr. {***} rep., nr. {***} kol., ku kam
porositur njé apartament banimi me sipérfage 115 m2, né kat té pesté banimi, seksioni {***}, né
pozicionin jugperéndim, e ndodhur si proné né rrugén “{***}”, Tirané. Shuma totale e
apartamentit éshté 800 euro/m? e né total shuma e pérgjithshme éshté 92.000 euro. Kam likuiduar
késtin e paré prej 72.000 eurosh dhe késtin e dyté prej 20.000 eurosh do e likuidoj me kryerjen e
aktit té shitblerjes sé pronés, sipas ligjit.

iv. Subjekti i rivlerésimit, né deklaratat periodike té viteve 2006, 2007 dhe 2008, ka deklaruar
kursime nga paga, por nuk deklaruar posedimin né cash té shumés prej 5.000.000 lekésh, té
pérfituar nga kredia bankare e dhéné nga Raiffeisen Bank dhe e térhequr cash prej saj pas
depozitimit né ProCredit Bank.

245  Gjaté hetimit administrativ né Komision, né pérgjigjet e pyetésorit nr. 2 t&¢ Komisionit?®,
né pérgjigjet e datés 21.01.2020% mbi njé pyetje té drejtuar nga Komisioni lidhur me krediné prej
5.000.000 lekésh dhéné nga Banka Raiffeisen, si dhe né shpjegimet mbi rezultatet e hetimit
administrativ, té pércjella né Komision e té regjistruara né kété té fundit me nr. {***} prot., daté
20.05.2020, né pérgjigje té barrés sé provés, subjekti i rivlerésimit ka mbajtur té njéjtin géndrim si
né parashtrimet e paragitura né Kolegj.

Né analizé té pretendimit t¢ Komisionerit Publik, lidhur me ¢éshtjen e shtruar pér zgjidhje, né
analizé té kuadrit ligjor lidhur me detyrimin e subjekteve pér deklarim té pasurisé dhe interesave
privaté, trupi gjykues véren se, sipas nenit 4 té ligjit nr. 9049/2003, subjekti i rivlerésimit duhej té
deklaronte prané organit kompetent, ndér té tjera, vlerén e likuiditeteve, gjendje né cash jashté
sistemit bankar, si dhe detyrimet financiare ndaj personave juridiké dhe fiziké, té shprehura né leké
ose né valuté té huaj. Né vlerésim té pérmbushjes sé detyrimit pér deklarim sipas kuadrit té
mésipérm ligjor, nga shqyrtimi i deklarimeve periodike té subjektit té rivlerésimit prané ILDKPKI-
sé, rezulton se kontratén e kredisé bankare nr. {***} rep., nr. {***} kol., daté 18.09.20086, té lidhur
me Raiffeisen Bank, pér shumén totale té kredisé prej 5.000.000 lekésh, subjekti i rivlerésimit e
ka deklaruar rregullisht né deklaratat periodike té interesave nga viti 2006 e né vijim, deri né
plotésimin e deklaratés sé pasurisé sé rivlerésimit, duke deklaruar shlyerjen e késaj kredie dhe
vlerén e mbetur té detyrimit, si dhe duke evidentuar géllimin e marrjes sé saj “pér blerje
apartamenti”. Deklarimi i subjektit té rivleré€simit n€ lidhje me kété detyrim éshté né pérputhje me
dokumentacionin e pércjellé nga Raiffeisen Bank né Komision. Pér rrjedhojé, trupi gjykues
vlerésoi se deklarimi i subjektit té rivlerésimit né lidhje me marrjen e kredisé dhe detyrimin e
shlyer vit pas viti ndaj Raiffeisen Bank, éshté deklarim i sakté né pérputhje me detyrimin ligjor
sipas nenit 4, shkronja “dh” e ligjit nr. 9049/2003.

5 Pérgjigjja e pyetjes nr. {***} té pyetésorit. Pérgjigjet e pércjella nga subjekti i rivlerésimit né Komision jané
regjistruar né kété té fundit me nr. {***} prot., daté 27.11.2019.

16 pérgjigjja e pércjellé nga subjekti i rivlerésimit né Komision éshté regjistruar né kété té fundit me nr. {***} prot.,
daté 23.01.2020.

217.

Nga verifikimi né vijim i deklarimeve prané ILDKPKI-sé, rezultoi se subjekti i rivlerésimit nuk
ka deklaruar se shumat e disbursuara nga kredia i ka térhequr dhe i ka mbajtur si para cash né
banesé né vitet 2007 dhe 2008. Edhe né deklaratén e vitit 2009, né deklarimin e marrédhénies sé
krijuar me shogériné “{***}” ShPK, me rastin e lidhjes sé kontratés sé porosisé nr. {***} rep., nr.
{***} kol., 09.10.2009, pér apartament banimi me sipérfage 115 m? né Tirané, subjekti i
rivlerésimit nuk ka deklaruar burimin e krijimit pér likuidimin e késtit té paré prej 72.000 eurosh.
Né kéto kushte, konstatimi i Komisionerit Publik se subjekti i rivlerésimit ka kryer deklarim té
pasakté né deklaratat e pasurisé sé viteve 2007 dhe 2008, pér shkak té mosdeklarimit té disponimit
né cash té shumés prej 5.000.000 lekésh, té térhequr nga disbursimi i kredisg, éshté njé konstatim
i drejté, pasi ményra e deklarimit té subjektit nuk pérputhet me parashikimin e nenit 4, shkronja
“d” e ligjit nr. 84/2016.

Trupi gjykues mori né analizé ¢éshtjen nése pasaktésia pér shkak té mosdeklarimit né deklarimet
periodike, si gjendje né cash e shumés sé marré nga kredia, afekton deklarimin e subjektit né
deklarimin e pasurisé sé rivlerésimit, duke e béré até, pérvecse té pasakté, edhe té pamjaftueshém,
referuar situatés faktike té rezultuar nga térésia e akteve té administruara gjaté hetimit
administrativ té kryer né Komision, e té pasqyruar né paragrafin 23, mé sipér né kété vendim.
Trupi gjykues konstatoi se mosdeklarimi i kétij fakti juridik nga subjekti i rivlerésimit né
deklarimet periodike, nuk pamundésoi institucionet e rivlerésimit pér kontrollin dhe verifikimin e
vértetésisé sé deklarimeve té tij né deklaratén e rivlerésimit, lidhur me pasuriné e deklaruar dhe
mjaftueshmériné e burimeve té ligjshme pér krijimin e saj, pér sa kohé subjekti i rivlerésimit ka
deklaruar ekzistencén e kredisé dhe géllimin e marrjes sé saj, né ményré konstante, né ¢cdo deklarim
periodik, kredi e cila ka shérbyer pér blerjen e pasurisé sé vetme té subjektit té rivlerésimit, né
pérputhje té ploté me géllimin dhe objektin e kredisé. Pér rrjedhojé, trupi gjykues, pasi ¢moi té
ritheksojé vlerén gé kané deklarimet e méparshme té subjekteve té rivlerésimit, né vijim edhe té
asaj qé éshté theksuar né jurisprudencén tashmé té konsoliduar té Kolegjit, arriti né konkluzionin
se pasaktésia e deklarimeve periodike, né rastin konkret, nuk pérbén shkak pér deklarim té
pamjaftueshém té pasurisé objekt kontrolli, deklaruar sakté e plotésisht né deklaratén e
rivlerésimit, pasi nuk ka rezultuar asnjé e dhéné, sipas sé cilés mosdeklarimi i posedimit né cash
té shumés prej 5.000.000 lekésh né vitet 2007 dhe 2008 dhe pérdorimi i saj né vitin 2009, té keté
shérbyer pér fshehjen e veprimeve té subjektit té rivlerésimit lidhur me kété pasuri, né kundérshtim
me detyrimet e tij, sipas legjislacionit né fuqi, pér deklarimin e pasurive. Gjithashtu, nga hetimi
administrativ, nuk rezultoi e provuar qé me kété veprim (mosdeklarimin né deklaratat e viteve
2007 e 2008 té disponimit né cash té sé ardhurés nga kredia), subjekti i rivlerésimit té keté pasur
si géllim té mbajé jashté vémendjes dhe kontrollit té organit kompetent (ILDKPKI-sé) kéto pasuri
té luajtshme dhe veprimet lidhur me to, né formén e deklarimit té rremé.

Né arsyetimin e mésipérm, me fokus pretendimin e Komisionerit Publik se mosdeklarimi i té
ardhurave nga kredia si gjendje cash né banesé ose pérdorimi i tyre bén té pamundur gjurmimin
e kétyre té ardhurave gjaté viteve, trupi gjykues pati né konsideraté, né ményré integrale e né
harmoni me njéra-tjetrén, rrethanat si vijojné.

i. Pasuria “likuiditet cash né€ banesé€” ka né origjin€ dhe njékohésisht burim Kkrijimi
marrédhénien juridike té kredisé mes subjektit té rivlerésimit dhe Raiffeisen Bank, té lindur né
vitin 2006, duke pérbéré pér rrjedhojé njé burim té ligjshém, i vlerésuar si i tillé edhe nga
Komisioni dhe i pakontestuar nga Komisioneri Publik. Kjo kredi éshté deklaruar gé né deklaratén
periodike té vitit 2006 e né té gjitha deklaratat periodike né vitet né vijim, duke u deklaruar né
ményré konsekuente dhe qéllimi i marrjes dhe destinacioni i pérdorimit t€ saj pér blerje
apartamenti — deklarim ky gé rezulton té jeté i njéjté me até té deklaruar né deklaratén e pasurisé

sé rivlerésimit, duke béré té besueshém kété deklarim té fundit, referuar vlerés provuese gé kané
deklaratat periodike té pasurisé, sipas parashikimit té nenit 32, pika 5 e ligjit nr. 84/2016. Né
deklaratat periodike gjenden gjurmé té rrethanave faktike té pretenduara nga subjekti né deklaratén
e rivlerésimit, duke rezultuar késhtu se deklarata e rivlerésimit nuk éshté i vetmi dokument né té
cilin gjejné pasqyrim kéto fakte.

ii. Mosdeklarimi i gjendjes sé kétyre parave si gjendje cash né vitet 2007 e 2008, sipas
shpjegimeve té dhéna nga subjekti gjaté hetimit administrativ dhe gjaté gjykimit né Kolegj, ka
ardhur pikérisht si pasojé e perceptimit té tij se, duke deklaruar krediné dhe destinacionin e saj,
kishte pérmbushur detyrimin pér deklarim. Shpjegimet e subjektit té rivlerésimit duken bindése,
né kushtet kur kéto likuiditete té cilat nuk jané krijuar nga kursime té saj, por burojné nga njé
marrédhénie e ligjshme kredie, né fakt nuk kané pésuar shtim apo pakésim né momentin e
disponimit cash, por vetém kané ndryshuar vendin e ruajtjes sé tyre, nga banka né banesé.

iii. Nga verifikimi i marrédhénies kontraktuale té krijuar mes subjektit té rivlerésimit dhe
shoqérisé “{***}” ShPK, sipas pérmbajtjes sé kontratés sé porosisé nr. {***} rep., nr. {***} kol.,
daté 09.10.2009, porositésja Etleva Deda ka likuiduar késtin e paré té blerjes sé apartamentit prej
72.000 eurosh jashté zyrés noteriale, pra, pérpara shprehjes sé vullnetit pér lidhjen e kontratés te
noteri publik, cka demonstron se subjekti i rivlerésimit, znj. Etleva Deda, ka pasur té disponueshme
shumén prej 5.000.000 lekésh, té pérfituar nga kredia e marré me géllim blerje apartamenti.
Deklarimet e subjektit té rivlerésimit né deklarimet periodike, né lidhje me kohén e kryerjes sé
pagesave pér blerjen e késaj pasurie, nuk devijojné nga ajo ¢ka provohet me dokumentacionin
kontraktual, i cili vérteton blerjen e saj.

iv. Nga verifikimi i kujdesshém i akteve té hetimit administrativ t& kryer nga Komisioni, nuk
rezultoi asnjé e dhéné sipas sé cilés, gjaté periudhés prill 2007 - tetor 2009%’, njé periudhé
relativisht e shkurtér e ruajtjes né cash té shumés sé rrjedhur nga kredia, subjekti i rivlerésimit té
keté krijuar pasuri té tjera té asnjé lloji: pasuri té paluajtshme apo té luajtshme, si: automjet,
depozita bankare etj., apo té keté kryer shpenzime gé do té justifikonin ndryshimin e destinacionit
té pérdorimit t€ shumés sé disponuar nga térhegja e kredisé. Nga verifikimi i sistemit TIMS, nuk
rezulton gé subjekti té keté kryer 1évizje/udhétime jashté vendit né kété periudhé, gé té orientojné
drejt shpenzimit t& shumés sé térhequr nga kredia'®. E njéjta situaté rezultoi edhe pér personat e
lidhur me subjektin e rivlerésimit, té cilét gjaté késaj periudhe nuk kané krijuar pasuri té luajtshme
e té paluajtshme, apo té kené kryer udhétime jashté vendit'®, duke shuar dyshimin gé shuma prej
5.000.000 lekésh té jeté pérdorur prej tyre.

v. Nga informacioni i pércjellé nga ZVRPP Tirané, rezultoi se pasuria, apartament me
sipérfage 115 m? né Tirang, vazhdon ende té jeté e vetmja pasuri e paluajtshme e subjektit té
rivlerésimit, e cila sipas kartelés sé pasurisé sé paluajtshme, éshté regjistruar né emér té subjektit
té rivlerésimit mé daté 13.12.2011 dhe éshté bllokuar né favor té Raiffeisen Bank, sipas kontratés
sé hipotekimit nr. {***} rep., nr. {***} kol., daté 06.11.2013, duke shérbyer késhtu si kolateral
pér krediné e marré pér blerjen e saj, duke rezultuar ky jo vetém njé veprim i nevojshém pér té
garantuar krediné, por njé e dhéné qé apartamenti éshté bleré realisht prej subjektit té rivlerésimit.

Y Periudhé gjaté sé cilés subjekti i rivlerésimit pretendon se shumén e térhequr té kredisé e ka pasur gjendje “cash”
né baneseé.

18 Subjekti i rivlerésimit né periudhén, prill 2007 - tetor 2009, ka kryer: (i) 3 udhétime né vitin 2008, prej té cilave dy
udhétime jané kryer me autobus né dalje nga pikat kufitare Qafé Thané e Murrigan dhe njé udhétim drejt Mynihut;
(i) 2 udhétime né vitin 2009, njé me autoveturé né dalje nga pika kufitare Hanit t& Hotit dhe njé me linjé ajrore drejt
Ljubjanés.

197. B. D. dhe znj. I. D., né periudhén prill 2007 - tetor 2009, kané kryer: 4 udhétime né vitin 2009, prej té cilave tri
jané kalim pa automjet, me kémbég, né pikén kufitare Qafé Thané dhe njé me autoveturé, né pikén kufitare Tushemisht.

32.

vi. Trupi gjykues vlerésoi se nuk mund té lihet pa véné re dhe fakti se nga autoritetet ndihmése
pér kontrollin e kriterit té figurés, nuk éshté raportuar asnjé dyshim apo indicie pér pérfshirje té
subjektit té rivlerésimit né veprime korruptive, té cilat mund té shérbenin pér té Iékundur bindjen
se subjekti i rivlerésimit, né kushtet kur nuk ka deklaruar gjendjen cash né banesé té shumés prej
5.000.000 lekésh, té rrjedhur nga kredia, do ta kishte shpenzuar até dhe, pér pasojé, pagesa e késtit
té paré prej 72.000 eurosh, do té buronte nga burime té paidentifikuara.

Nga sa mé sipér, pér sa i pérket vértetésisé sé deklarimit té subjektit té rivlerésimit né deklaratén
e pasurisé sé rivlerésimit, lidhur me pérdorimin e késaj kredie si burim pér blerjen e apartamentit,
né kuptim té parashikimit té nenit D, pikat 1, 3 dhe 5 té Aneksit té Kushtetutés dhe neneve 30-32,
pika 1 e ligjit nr. 84/2016, pas analizimit té tij né raport me té gjitha rrethanat e faktit té cituara mé
Sipér, té cilat géndrojné né harmoni dhe né pajtueshméri té dukshme me njéra-tjetrén, né pérputhje
me Kriterin e vendosur nga neni 49, pika 4 e ligjit nr. 84/2016, trupi gjykues arriti né konkluzionin
se, nén frymén e njé shqyrtimi objektiv té céshtjes, deklarimi i subjektit té rivlerésimit se njé nga
burimet pér krijimin e pasurisé apartament me sipérfage 115 m?, né Tirané, éshté kredia me kushte
lehtésuese e marré né Bankén Raiffeisen, éshté njé deklarim bindés dhe i besueshém.

Qéndrimi i mésipérm u orientua edhe nga jurisprudenca e Kolegjit?® né raste té ngjashme kur jané
verifikuar deklarimet e kredive apo likuiditeteve, té rrjedhura nga burime té ligjshme té krijimit té
pasurive, pér té cilat subjektet e rivlerésimit nuk kané deklaruar disponimin e tyre cash né banesé
né fund té vitit.

Pér kéto arsye, ky pretendim i Komisionerit Publik u gjet i pabazuar né ligj dhe né fakte.

Né lidhje me shkakun e ankimit t¢ Komisionerit Publik sipas té cilit, lidhur me burimin e
deklaruar, té ardhura nga paga, pérdorur pér pasuring apartament me sipérfage 115 m? né Tirané,
subjekti i rivlerésimit, né kuptim té nenit D, pikat 1 dhe 3 té Aneksit té Kushtetutés dhe nenit 33,
pika 5, shkronja “b”" dhe nenit 61, pika 3 e ligjit nr. 84/2016, ka kryer deklarim té pasakté dhe té
pamjaftueshém, trupi gjykues, pasi mori né shqyrtim aktet e fashikullit té ¢éshtjes, konstatoi si mé
poshté.

Komisioni, né vendim?*, né verifikim dhe kontroll t& kétij burimi krijimi té pasurisé apartament,
ka arsyetuar: [...] pavarésisht pasaktésive té konstatuara né deklarimet periodike vjetore, lidhur
me deklarimin mbi gjendjen “cash” dhe kundérshtive té konstatuara mes té dhénave lidhur me
deklarimin e gjendjes deri mé 31 dhjetor dhe deklarimit nga veté subjekti mbi pérdorimin e
kursimeve pér blerjen e apartamentit, i cili éshté né njé daté mé té shpejté, té gjitha faktet e
servirura mbeten té lidhura mes tyre dhe justifikojné deklarimet e subjektit se ato kursime jané
pérdorur pér blerjen e apartamentit (pagimin e késteve pérkatése). Nése ndjekim logjikén e
deklarimeve ndér vite dhe até “Vetting” lidhur me gjendjen ““cash”, deklarimet e znj. Etleva Deda,
pérgjaté procesit té rivlerésimit té saj, gjejné harmoni me situatén e pasqyruar né deklarimin
“vetting”. Nga vezhgimi i deklaratave periodike, evidentohet se pas pagimit té késteve té
apartamentit, pérkatésisht né vitin 2009 dhe 2011, subjekti nuk ka deklaruar mé kursime dhe as
gjendje “cash” dhe, né vijim, vjen né deklaratén ‘“vetting” pa kursime dhe gjendje “cash” né
banesé. Situaté e cila vjen né harmoni me logjikén e shpjegimeve té subjektit, pasi nése kursimet
nuk do té ishin pérdorur, apo nga Komisioni nuk do té pranoheshin shpjegime bindése, do té kishim
njé analizé financiare té cekuilibruar, ku gjendja “cash” e deklaruar mé herét, e papranuar si e

20 \endimi nr. 33/2021 (JR), daté 03.11.2021, paragrafi 44; vendimi nr. 37/2021 (JR), daté 24.11.2021, paragrafi
10.25; vendimi nr. 20/2022, daté 14.06.2022, paragrafi 14.
21 paragrafét 99-103 té vendimit nr. 256, daté 12.06.2020, t& Komisionit.

34.

pérdorur né vitet 2009-2011, do té ishte akumuluar si gjendje “cash” né vitin 2017, dhe do té ishte
né kundérshti me deklarimin “Vetting” té subjektit té rivlerésimit. Pranimi i shpjegimeve té
subjektit, gjen harmoni me ményrén se si ajo deklaron né DPV, ku subjekti i rivlerésimit nuk
deklaron pakésime apo shtesa sipas detyrimeve gé rrjedhin nga ligji nr. 9049/2003 dhe né vijim,
nése gjendja “cash” nuk do té ishte pérdorur, si¢ ajo shpjegon se ka ndodhur, kéto kursime do té
duhej té ishin deklaruar si gjendje “cash” né deklarimin “vetting ”. Komisioni analizoi deklarimet
e subjektit té rivlerésimit né deklaratén periodike, né kéndvéshtrim té dispozitave té ligjit nr.
9049/2003 “Pér deklarimin dhe kontrollin e pasurive, t€ detyrimeve financiare té té zgjedhurve
dhe té disa népunésve publiké”, i ndryshuar dhe situatés faktike konkrete. Sipas parashikimeve té
nenit 4 té ligjit nr. 9049/2003, subjektet deklaruese kané detyrimin té deklarojné ¢do shtesé té
pasurisé sé luajtshme dhe té paluajtshme, duke e pérshkruar até hollésisht dhe burimin e krijimit
té saj. Né vlerésim té deklarimeve dhe fakteve té prezantuara mé sipér, Komisioni ¢gmon se situata
faktike nuk éshté deklaruar sakté né kuptim té ligjit nr. 9049/2003, nga subjekti i rivlerésimit. Né
vlerésim té sa mé sipér, megjithése Komisioni i gjen deklarimet periodike vjetore té subjektit té
rivlerésimit, lidhur me gjendjen “cash” dhe pérdorimin e tyre, jo né pérputhje me ligjin nr.
9049/2003, né pérfundim vleréson se ato jané pasaktési té pagéllimshme dhe se deklarimet e
subjektit né deklaratén “Vetting” ndihmojné pér té kuptuar drejt deklarimet e tij ndér vite.

Né kundérshtim té kétij arsyetimi t& Komisionit, Komisioneri Publik, né ankim, ka argumentuar
se:

a. nga pérllogaritja financiare e vitit 2006, rezulton se subjekti i rivlerésimit nuk mbulon me
burime té ligjshme kursimin e deklaruar, me njé diferencé negative prej -150.999 lekésh, duke
konsideruar se shuma e deklaruar si kursim éshté krijuar gjaté vitit 2006;

b. nga pérllogaritja financiare pér periudhén 01.01.2009 deri mé 09.10.2009, subjekti i
rivlerésimit rezulton me pamjaftueshméri financiare né shumén prej -376.843 lekésh gé&, me
kursime nga té ardhurat nga paga, té paguajé késtin e paré té apartamentit. Subjekti i rivlerésimit,
sa mé sipér analizuar, rezulton me njé diferencé negative totale pér pagesén e késtit té paré né
shumén -526.843 leké, pérfshiré kétu dhe diferencén negative té konstatuar pér kursimet e
deklaruara nga paga né vitin 2006;

c. nga pérllogaritja financiare, nga data 09.10.2009 deri mé 31.12.2009, subjekti i rivlerésimit
rezulton me pamjaftueshméri pér té mbuluar me té ardhura té ligjshme kursimin e deklaruar né
shumén 400.000 leké&, me njé diferencé negative né shumén -252.770 leké. Nése késaj diference i
shtohet rezultati i analizuar pér periudhén 01.01.2009 - 09.10.2009, diferenca negative e vitit 2009
rezulton né shumén prej - 629.613 lekésh.

Lidhur me kété shkak té ankimit, né parashtrimet para Kolegjit, subjekti i rivlerésimit prapésoi se
pretendimet e Komisionerit Publik lidhur me ké&té burim krijimi té pasurisé apartament, nuk
géndrojné, pasi:

a. Né deklarimin periodik té vitit 2006 dhe né té gjitha deklaratat e tjera ndér vite, né té cilat
ka deklaruar kursime, ka specifikuar se kursimet jané krijuar gjaté vitit kalendarik, pra né
periudhén nga 1 janari deri mé 31 dhjetor té atij viti. Referuar faktit qé pér vitin paraardhés 2005,
nuk ka deklaruar kursime nga paga edhe pse e ka pasur njé mundési té tillé, shumén e kursimeve
té deklaruara pér vitin 2006, né masén 1.000.000 leké, e ka pasur gjendje mé 31 dhjetor 2006, por
njé pjesé e tyre éshté krijuar né vitin paraardhés.

b. Kursimet nga paga té siguruara deri né vitin 2009, duke pérfshiré edhe kursimet e atij viti,
i ka zeruar pér pagimin e késtit té paré té blerjes sé apartamentit né Tirané. Kursimet e deklaruara
né vitin 2009, pavarésisht se nuk i ka pasur gjendje cash mé 31 dhjetor té vitit respektiv, pasi i ka
shpenzuar pér té likuiduar pjesérisht késtin respektiv té ¢mimit té blerjes sé apartamentit, i ka

deklaruar pikérisht se kané shérbyer si burim krijimi pér kété pasuri. Kursimi i deklaruar pér vitin
2009, duhet té analizohet pér té gjithé vitin kalendarik, edhe pse de facto éshté realizuar nga data
01.01.2009 deri mé daté 09.10.20009.

c. Néanalizén financiare té kryer nga Komisioneri Publik, éshté konvertuar monedha “leké&”
né “euro” me kursin ¢ kémbimit té datés sé kryerjes sé pagesés, duke mos vlerésuar shpjegimet e
subjektit mbi kété fakt. Nése kémbimi i “lekut” né€ “euro” do té llogaritej me mesataren e kursit té
kémbimit té asaj periudhe, jo vetém rezulton mbulimi plotésisht i késtit té paré té apartamentit, por
rezulton dhe njé tepricé pozitive.

Né analizé té pretendimit té Komisionerit Publik mbi kursimet né cash té deklaruara nga subjekti
i rivlerésimit né deklaratén e vitit 2006, trupi gjykues, pasi verifikoi aktet e pércjella nga Komisioni
dhe vlerésoi pretendimet e Komisionerit Publik mbi situatén faktike, si dhe shpjegimet e subjektit
té rivlerésimit lidhur me kété shkak ankimi, konstatoi si mé poshté.

35.1 Né deklaratén e pasurisé sé rivlerésimit, subjekti i rivlerésimit ka deklaruar si burim krijimi
pér pasuring, apartament me sipérfage 115 m?, té ardhura nga paga té siguruara nga puna ndér vite,
té pérshkruara né kété deklaraté.

35.2  Nga verifikimi i deklaratave periodike vjetore té pércjella nga ILDKKPKI-ja né Komision,
konstatohet se subjekti i rivlerésimit ka deklaruar kursime nga paga, pér heré té paré, né deklaratén
e pasurisé sé vitit 2006, si vijon: Kursime nga paga pér periudhén e punés si gjyqgtare prané
Gjykatés sé Shkallés sé Paré pér Krime té Rénda, deri né dhjetor 2006, vlera 1.000.000 leké.

353  Bazuar né té dnénat e “Formularit té vetévlerésimit profesional??” dhe vértetimit nr. {***}
prot., daté 12.01.2017, té Gjykatés sé Shkallés sé Paré pér Krime té Rénda?3, subjekti i rivlerésimit,
znj. Etleva Deda, ka filluar puné si gjyqtare prané késaj gjykate, mé daté 01.03.2004.

35.4  Qéndrimi i subjektit té rivlerésimit né parashtrimet gjaté gjykimit né Kolegj, éshté i njéjté
me até qé ka mbajtur gjaté hetimit administrativ né Komision, lidhur me ményrén e interpretimit
té deklarimeve periodike mbi kursimet e deklaruara né cash.

Né analizé té deklarimit té subjektit té rivlerésimit né deklaratén e interesave privaté té vitit 2006,
dhe né kéndvéshtrim té dispozitave té ligjit nr. 9049/2003, trupi gjykues véren se sipas
parashikimeve té neneve 4 dhe 7 té kétij ligji, subjektet deklaruese kané detyrimin té deklarojné
cdo ndryshim té pasurisé sé luajtshme dhe té paluajtshme, duke e pérshkruar até hollésisht, si dhe
burimin e Krijimit té saj. Né deklaratén periodike té interesave, subjekti i rivlerésimit ka deklaruar
se burimi i krijimit té kursimeve prej 1.000.000 lekésh jané té ardhurat nga paga pér periudhén e
punés si gjygtare prané Gjykatés sé Shkallés sé Paré pér Krime té Rénda, deri né dhjetor 2006,
ndérsa né deklaratén periodike té vitit 2005, por edhe né até té vitit 2004, vite né té cilat ka punuar
si gjyqtare prané sé njéjtés gjykaté, nuk ka deklaruar kursime né cash. Subjekti i rivlerésimit nuk
ka deklaruar kursime né cash as né deklaratén periodike té interesave té vitit 2003. Ndodhur né
kéto rrethana, né konsideraté té pretendimeve té Komisionerit Publik, si edhe té deklarimeve qé
ka béré subjekti i rivlerésimit gjaté gjykimit né Kolegj, konsekuente me shpjegimet e dhéna gjaté
hetimit administrativ né Komision, trupi gjykues vlerésoi se deklarimi i vitit 2006 duhet lexuar e
interpretuar si korrigjim i atij té vitit 2005, pér sa kohé objekt i verifikimit jané deklarimet
periodike té interesave té deklaruara mé paré né ILDKPKI, té cilat, né bazé té nenit 32, pika5 e

22 Dorézuar nga subjekti i rivlerésimit prané KLD-s¢, mé daté 25.01.2017.
23 Paragitur nga subjekti i rivlerésimit si dokumentacion justifikues, bashkélidhur deklaratés sé pasurisé sé
rivlerésimit.

ligjit nr. 84/2016, mund té shérbejné si prové né kété proces, e pér sa kohé gé pavarésisht
pasaktésisé né deklarimin e vitit 2005, nga analiza financiare e kryer né Kolegj, rezultoi se subjekti
i rivlerésimit ka pasur mundési gé té krijojé kursime né cash nga té ardhurat nga paga, madje njé
mundeési té tillé e ka pasur edhe né vitet 2003 e 2004. Né mbéshtetje té kétij arsyetimi dhe vlerésimi
té ndryshém nga ai i Komisionerit Publik, nga analiza financiare e kryer né Kolegj, rezultoi se
subjekti i rivlerésimit mund té krijonte me té ardhurat nga pagat, kursimet né vlerén 1.000.000 leké
deri né dhjetor té vitit 2006. Pér rrjedhojé, né analizén financiare pér verifikimin e mundésisé sé
subjektit té rivlerésimit pér té krijuar me burime té ligjshme pasuriné objekt kontrolli, trupi gjykues
mbajti né konsideraté shumén prej 1.000.000 lekésh si kursime né cash, té disponuara nga subjekti
i rivlerésimit deri mé daté 31 dhjetor 2006.

Né analizé té pretendimit t¢ Komisionerit Publik, lidhur me kursimet né cash té deklaruara nga
subjekti i rivlerésimit né deklaratén periodike té interesave té vitit 2009, nga aktet e administruara
gjaté hetimit administrativ né Komision, trupi gjykues konstatoi si vijon.

37.1  Né deklaratén periodike té vitit 2007, subjekti i rivlerésimit ka deklaruar: Kursime nga
paga pér periudhén e punés si gjygtare prané Gjykatés sé Shkallés sé Paré pér Krime té Rénda
Tirané, nga janari deri né dhjetor té vitit 2007, vlera 350.000 leké.

37.2  Né deklaratén periodike té vitit 2008, subjekti i rivlerésimit ka deklaruar: Kursime nga
paga pér periudhén e punés si gjygtare prané Gjykatés sé Shkallés sé Paré pér Krime té Rénda
Tirané, nga janari deri né dhjetor té vitit 2008, vlera 300.000 leké.

37.3  Né deklaratén periodike té vitit 2009, subjekti i rivlerésimit ka deklaruar: Kursime nga
paga pér periudhén e punés si gjygtare prané Gjykatés sé Shkallés sé Paré pér Krime té Rénda
Tirané, nga janari deri né dhjetor té vitit 2009, vlera 400.000 leké.

Né analizé té pretendimit t¢ Komisioneri Publik, trupi gjykues véren se ai ka pérllogaritur
mundésiné e subjektit té rivlerésimit pér té paguar késtin e paré té apartamentit deri né datén e
kryerjes sé pagesés, mé daté 09.10.2009. Komisioneri Publik referon se né analizén financiare té
kryer deri mé kété daté, jané pérfshiré: (i) kursimet cash té deklaruara nga subjekti né deklaratat e
viteve 2006, 2007 dhe 2008, té krijuara me burim nga té ardhurat nga paga; (ii) 250.000 leké té
deklaruara né deklaratén e vitit 2007, si ¥4 pjesé takuese e té ardhurave me burim shitjen e njésisé
sé shérbimit; si dhe (iii) té ardhurat nga paga pér periudhén 01.01.2009 - 09.10.2009, duke zbritur
shpenzimet e jetesés dhe shpenzimet pér pagesat e kredisé, té kryera deri né datén 09.10.2009.

Ndérsa né versionin e analizés pér verifikimin nése subjekti i rivlerésimit kishte mundési gé me té
ardhurat nga paga, té krijonte kursimin e deklaruar cash, né shumén 400.000 leké, pér periudhén
09.10.2009 - 31.12.2009, Komisionerit Publik i ka rezultuar se subjekti i rivlerésimit kishte
mungesé burimesh té ligjshme né shumén 252.770 leké. Késaj diference i éshté shtuar dhe rezultati
e pér periudhén 1.1.2009 - 9.10.2009, duke rezultuar né total né shumén prej - 629.613 lekésh.

Kursi i kémbimit té konvertimit té késtit prej 72.000 eurosh né leké, éshté pérllogaritur nga
Komisioneri Publik sipas kursit zyrtar té kémbimit té Bankés sé Shqipérisé né datén 09.10.2009%.

Né konsideraté té pretendimeve té mésipérme té Komisionerit Publik, si edhe deklarimeve gé ka
béré subjekti i rivlerésimit né deklaratén periodike vjetore, né shpjegimet e dhéna gjaté hetimit
administrativ né Komision dhe né parashtrimet gjaté gjykimit né Kolegj, trupi gjykues vlerésoi se
analiza e kryer nga Komisioneri Publik, né versionin se kursimi né cash prej 400.000 lekésh, éshté
krijuar né periudhén 09.10.2009 - 31.10.2009, pérbén njé kapércim logjik té deklarimit té subjektit

24 Referenca 16, né fagen 12 té ankimit t& Komisionerit Publik.

Fagja 16 nga 38



40.

41.

té rivlerésimit né deklaratén periodike té vitit 2009, se kursimi éshté krijuar né periudhén
01.01.2009 - 31.12.2009, deklarim i pérdorur si referencé né arsyetimin e Komisionerit Publik.
Kjo analizé duket edhe jo e arsyeshme, pasi balanca negative né shumén 629.613 leké, éshté
pérllogaritur si rezultat i analizimit té dy periudhave financiare né vijim té njéra-tjetrés, por me
fokus té ndryshém verifikimi: né periudhén e paré 01.01.2009 - 09.10.2009 éshté verifikuar
mundésia e Krijimit té késtit té paré té pasurisé apartament, duke pérfshiré né té edhe kursimin e
mundshém né cash pér kété periudhé, ndérsa né periudhén e dyté 09.10.2009 - 31.12.2009, éshté
verifikuar mundésia e krijimit té kursimeve né cash né shumén 400.000 leké, e deklaruar nga
subjekti i rivlerésimit. Nga sa mé sipér, rezulton se Komisioneri Publik, kursimin e mundshém né
cash té subjektit té rivlerésimit, e ka konsideruar té pérdorur pér pagesén e késtit té paré té
apartamentit, por njékohésisht edhe si gjendje né fund té vitit, né kundérshtim me deklarimet e
subjektit té rivlerésimit né deklaratén periodike té vitit 2009, se shuma prej 400.000 lekésh éshté
krijuar gjaté gjithé vitit 2009, por edhe me shpjegimet e subjektit té rivlerésimit gjaté hetimit né
Komision dhe gjaté gjykimit né Kolegj, pértej deklarimit periodik prané ILDKPKI-sé, se kjo
shumé éshté krijuar dhe éshté pérdorur deri mé daté 09.10.2009.

Trupi gjykues ¢cmoi té verifikojé burimet financiare té subjektit té rivlerésimit pér té krijuar
kursimet né shumén 400.000 leké, né dy versione.

Sipas versionit té paré, u verifikua mundésia financiare e subjektit té rivlerésimit pér té krijuar me
burime té ligjshme té gjithé shumén, prej 400.000 lekésh, nga janari deri né dhjetor té vitit 2009,
né pérputhje me deklarimin e béré prej tij né deklaratén periodike té vitit 2009. Né kété version té
analizés, né ndryshim nga Komisioneri Publik, shuma prej 72.000 eurosh, e cila pérbén pagesén e
kryer pér késtin e paré pér blerjen e pasurisé apartament, u konvertua né¢ monedhén “leké” né
shumén 9.349.500 leké, me kursin mesatar té periudhés prill 2007 deri né tetor 2009, pér shumén
prej 57.000 eurosh dhe me kursin mesatar té javés sé paré té muajit tetor 2009, pér shumén 15.000
euro, t& dhuruar nga babai né kété periudhé?, né vijim té pérfundimit té arritur mé sipér né kété
vendim, se shuma prej 5.000.000 lekésh, e pérfituar nga kredia e marré né Raiffeisen Bank,
disponohej né cash nga subjekti i rivlerésimit. Balanca e fondeve sipas késaj analize financiare té
kryer né Kolegj, rezultoi negative né njé vleré prej 66.000 lekésh, balancé e cila u konsiderua nga
trupi gjykues, e papérfillshme, pér té konkluduar se subjekti i rivlerésimit gjendet né kushtet e
mungesés sé burimeve pér krijimin e kursimeve né cash, né fund té vitit 20009.

Sipas versionit té dyté, i cili éshté edhe versioni garantist, né kuadér té vlerésimit té té gjitha fakteve
dhe rrethanave té nevojshme pér procedurén e kontrollit té pasurisé, u verifikua mundésia qé
subjekti i rivlerésimit, shumén prej 400.000 lekésh, ta kishte krijuar né periudhén 01.01.2009 -
09.10.2009 dhe, pér pasojé, ta kishte pérdorur pér pagesén e késtit té paré té apartamentit, ashtu
si¢ ka pretenduar né shpjegimet e hetimit administrativ né Komision dhe gjaté gjykimit né Kolegj,
se kursimet nga paga té siguruara deri né vitin 2009, duke pérfshiré edhe kursimet e kétij viti, i ka
zeruar pér pagimin e késtit té paré té blerjes sé apartamentit. Nga analiza financiare e kryer pér
kété periudhé, rezultoi se subjekti i rivlerésimit, deri mé daté 09.10.2009, mund té kursente shumén
prej 500.225 lekésh, si diferencé mes té ardhurave dhe shpenzimeve té késaj periudhe [pa pérfshiré
kryerjen e pagesés pér apartamentin], pér pasojé kishte mundési qé té pérdorte shumén prej
400.000 lekésh, né pagesén e késtit té paré pér pasuriné apartament.

Né pérfundim, sipas analizés financiare té kryer né Kolegj, rezultoi se subjekti i rivlerésimit
dispononte té ardhura té ligjshme té mjaftueshme pér té krijuar kursimet né cash té kontestuara

% Bazuar deklaratén noteriale nr. {***} rep., nr. {***} kol., daté 14.04.2011%, té z. B. D. dhe znj. I. D., té cilét kané
deklaruar se: “[...] né muajin tetor té vitit 2009, i kemi dhuruar vajzés soné Etleva Deda, shumén prej 15.000 eurosh,
pér té plotésuar vierén e blerjes prej saj té njé apartamenti né Tirané”.

nga Komisioneri Publik, pér vitin 2006 dhe vitin 2009, kursime té cilat i ka pérdorur, ndér té tjera,
si burim Krijimi pér pagesén e késtit té paré té pasurisé, apartament né Tirané.

Pér pasojé, pretendimi i Komisionerit Publik u gjet i pabazuar né ligj dhe né fakte.

Né lidhje me shkakun e ankimit t¢ Komisionerit Publik, sipas té cilit: personat e lidhur/tjeré té
lidhur duket se nuk kané shpjeguar né ményré té besueshme origjinén e ligjshme té shumés prej
15.000 eurosh, pasi nuk provohet me dokumentacion ligjor, né kuadér té nenit 32, pika 4 e ligjit
nr. 84/2016, aftésia financiare e tyre g€, me burim nga té ardhura té ligjshme, té posedonin kété
shumé té dhuruar subjektit té rivlerésimit e té deklaruar si burim pér pagesén e késtit té paré té
pasurisé, apartament me sipérfage 115 m?, trupi gjykues konstatoi si vijon.

Komisioni, né vendim?®, né lidhje me shumén prej 15.000 eurosh, dhuruar subjektit té rivlerésimit,
znj. Etleva Deda, nga prindérit e saj pér blerjen e pasurisé apartament, ka arritur né konkluzionin:
Subjekti i rivlerésimit ka paragitur shpjegime dhe prova té mjaftueshme lidhur me ligjshmériné e
shumés prej 15.000 eurosh, té dhuruar nga prindérit né vitin 2009, duke provuar mundésité e tyre
financiare pér blerjen e apartamentit né Durrés né vitin 2003 dhe detyrimin pér pagimin e tatimit
mbi té ardhurat nga shitja e tij né vitin 2006.

Komisioneri Publik, né ankim, ka kundérshtuar konkluzionin e mésipérm té Komisionit dhe ka
parashtruar shkakun e ankimit, duke argumentuar:

a. shuma e dhuruar prej 15.000 eurosh, nuk plotéson kushtet e té ardhurave té ligjshme, né
kuptim té pikés 3 té nenit D té Aneksit té Kushtetutés, si dhe praktikés sé konsoliduar té Kolegjit
mbi pérkufizimin e té ardhurave té ligjshme si té ardhura té cilat jané deklaruar dhe pér té cilat
jané paguar detyrimet tatimore, pasi né dosjen e Komisionit nuk dokumentohet pagesa e tatimit
pér té ardhurat nga dhurimi;

b. babai i subjektit té rivlerésimit éshté né cilésiné e personit té lidhur, né kuptim té nenit 3,
pika 13 e ligjit nr. 84/2016, pér kété marrédhénie me subjektin e rivlerésimit, periudhé né té cilén
ai ka gené pjesé pérbérése e gjendjes familjare té subjektit, si dhe person tjetér i lidhur sipas nenit
3, pika 14 e ligjit nr. 84/2016, pasi ka pasur marrédhénie interesi né formén e dhurimit me subjektin
e rivlerésimit, pér dhurimin e shumés prej 15.000 eurosh né vitin 2009 dhe té shumés prej 4.000
eurosh né vitin 2011, si burim pér pagesén e késtit té dyté té apartamentit. Sa mé sipér, sipas
parashikimit t& nenit 32, pika 4 e ligjit nr. 84/2016, subjektit té rivlerésimit dhe personit té lidhur
u lind detyrimi té provojné ligjshmériné e shumés sé dhuruar. Né rastin konkret, merr réndési fakti
se veté subjekti i rivlerésimit, znj. Etleva Deda, ka deklaruar se njé ndér burimet pér krijimin e
késaj pasurie, kané gené té ardhurat e saj nga paga deri né fund té vitit 2004. Bazuar né
pérllogaritjet pérkatése, subjekti i rivlierésimit dhe personat e lidhur/ té tjeré té lidhur rezultojné me
mungeseé té té ardhurave té ligjshme né shumén totale prej 12.332 USD, pér té bleré pasuring,
apartament me sipérfage 130 m2, né Durrés, me ¢mim blerjeje 48.000 USD, pasuri e cila ka
shérbyer si burim pér krijimin e shumés sé dhuruar prej 15.000 eurosh, pér blerjen e apartamentit
né Tirané, né pronési té subjektit té rivlerésimit.

Gjaté gjykimit né Kolegj, né parashtrimet mbi konkluzionet pérfundimtare, Komisioneri Publik
argumentoi se Kolegji né jurisprudencén e tij orientuese, té mévonshme nga koha e paraqgitjes sé
ankimit konkret, tashmé ka interpretuar né lidhje me verifikimin e burimit dhe ligjshmériné e
shumave monetare té dhuruara, paré kjo e fundit né raport me pagimin e tatimit pér to, se e ardhura
e pérfituar nga dhurimi i vlerave monetare nuk listohet te kategorité qé b&jné pjesé te “té ardhurat

% paragrafi 114, fage 28 e vendimit nr. 256, daté 12.06.2020, té Komisionit.

e tjera”, pér té cilat mund té aplikohet tatimi né burim sipas shkronjés “g”, pika 1 e nenit 8 té ligjit
nr. 8438, daté 28.12.1998, “Pér tatimin mbi t& ardhurat”, i ndryshuar 2’. Pér pasojg, trupi gjykues
nuk ia nénshtroi shqyrtimit kété shkak ankimi pér kriterin e vlerésimit té pasurisé, i cili pas
zhvillimit té hetimit e debatit gjygésor, u gjet prej Komisionerit Publik si i pabazuar e, pér
rrjedhojé, u vlerésua nga trupi gjykues jashté kufijve té shqyrtimit té céshtjes.

Lidhur me kété shkak té ankimit, né parashtrimet para Kolegjit, subjekti i rivlerésimit prapésoi se
pretendimet e Komisionerit Publik pér kété burim krijimi té pasurisé apartament, nuk géndrojné,
pasi shuma e dhuruar nga prindérit, prej 15.000 eurosh, e ka burimin nga diferenca midis shitjes
sé njé apartamenti me sipérfage 130 m? nga babai i saj kundrejt shtetasit Xh. B. né datén
04.12.2006, né shumén 9.000.000 leké dhe blerjes nga babai i saj i njé apartamenti me sipérfage
mé té vogél, né datén 15.12.2006, né shumén 5.300.000 leké. Diferenca ndérmjet vlerés sé shitjes
sé apartamentit dhe vlerés sé blerjes sé apartamentit tjetér éshté 3.700.000 leké. Si apartamenti
gé z. B. D. i ka shitur shtetasit Xh. B., ashtu edhe ai i bleré nga babai i saj, edhe aktualisht jané
apartamente té paregjistruara né DVASHK Durrés, nga shogérité respektive té€ ndértimit.
Apartamentin me sipérfage 130 m?, shitur z. Xh. B., babai i subjektit té rivlerésimit e ka bleré nga
shogéria “{***}” ShPK, né vlerén 48.000 USD, nga té cilat késti i paré 24.000 USD éshté paguar
ditén e lidhjes sé kontratés né praniné e noterit, ndérsa késti i dyté 24.000 USD do té paguhej gjaté
periudhés 2-vjecare deri né dorézimin e ¢elésave né doré. Burimi i té ardhurave pér blerjen e késaj
prone, kané gené: a) té ardhurat e subjektit té rivlerésimit deri né fund té vitit 2004; b) té ardhurat
e prindérve té saj, B. dhe I. D., deri né fund té vitit 2004; si dhe c) té ardhurat e motrés sé saj, zn.
A. D., pér periudhén janar 1994 - gusht 2000. Sipas subjektit té rivlerésimit, familja e saj ka pasur
burime té mjaftueshme pér blerjen e apartamentit né vitin 2004.

Né shqyrtim té pretendimit t€ Komisionerit Publik, pasi verifikoi aktet e administruara nga
Komisioni dhe ato té administruara gjaté gjykimit né Kolegj, trupi gjykues vlerésoi pretendimet e
Komisionerit Publik mbi situatén faktike, si dhe shpjegimet e subjektit té rivlerésimit lidhur me
kété shkak ankimi dhe konstatoi si mé poshté.

481  Neé deklaratén noteriale nr. {***} rep., nr. {***} kol., daté 14.04.201128, z. B. D. dhe znj.
I. D. kané deklaruar se: [...] né muajin tetor té vitit 2009, i kemi dhuruar vajzés soné Etleva Deda
shumén prej 15.000 eurosh, pér té plotésuar vlerén e blerjes prej saj té njé apartamenti né Tirané.
[...] mé daté 04.12.2006, uné B. D. [...] i kam shitur shtetasit Xh. B. apartamentin 3+1, ndodhur
né katin e pesté té ndértimit, kundrejt gmimit prej 9.000.000 lekésh [...]. [...] mé daté 15.12.2006,
kam bleré njé apartament 2+1 né katin e nénté té ndértimit, ku vlera e blerjes sé apartamentit
éshté 5.300.000 leké té reja. Deklarojmé se shuma prej 15.000 eurosh, dhuruar vajzés soné, buron
nga diferenca e vlerés sé shitjes sé apartamentit té paré dhe vlerés sé blerjes sé apartamentit té
dyté. [...] pér shkak té marrédhénieve té posagme prindér-fémijé, né momentin e dhurimit nuk kemi
béré akt noterial (kontraté dhurimi).

48.2  Sipas kontratés sé shitjes me kusht nr. {***} rep., nr. {***} kol., daté 20.08.2003, té lidhur
mes shoqérisé sé ndértimit “{***}”” ShPK, né cilésiné e shitésit dhe z. B. D., né cilésiné e blerésit,
shogéria “{***}” ShPK i ka shitur z. B. D. njé apartament me sipérfage péraférsisht 130 m? ng
Durrés, me ¢mimin prej 48.000 USD. Késti i paré né vlerén prej 24.000 USD, éshté likuiduar né

27 Paragrafét 23.13 - 23.18 té vendimit nr. 15/2021 (JR), daté 18.06.2021, té Kolegjit.

28 |LDKPKI, né procesverbalin e mbajtur mé daté 18.04.2011, i ka kérkuar subjektit té rivlerésimit té paragesé
deklaratén noteriale gé konfirmon dhuratén nga prindérit né shumén 15.000 euro, si dhe té sqarohet né kété deklaraté
burimi i krijimit té kétyre t& ardhurave. Subjekti i rivlerésimit, bazuar né kérkesén e ILDKPKI-sé, ka dorézuar
deklaratén noteriale me nr. {***} rep., nr. {***} kol., daté 14.04.2011.

doré né zyrén e noterisé Durrés, né praniné e noterit, ndérsa késti i dyté né shumén prej 24.000
USD do té likuidohej gjaté periudhés dyvjecare deri né dorézimin e celésave né doré. Sipas
kontratés sé sipércituar, me regjistrimin e apartamentit né zyrén e regjistrimit té pasurive Durrés,
shtetasit B. D. i lindte e drejta e realizimit té kontratés sé shitblerjes dhe regjistrimit té pasurisé né
emrin e tij.

48.3  Administratori dhe ortaku i vetém i shoqérisé “{***}” ShPK, z. F. F., né deklaratén
noteriale nr. {***} rep., nr. {***} kol., daté 12.05.2020, ka deklaruar, ndér té tjera, se z. B. D. ka
likuiduar totalisht shumén prej 48.000 USD, ku 24.000 USD i ka paguar né datén 20.08.2003, né
datén e lidhjes sé kontratés sé shitjes me kusht, dhe pjesén e mbetur e ka paguar né fund té vitit
2004, duke respektuar afatin 2-vjecar té parashikuar né kontraté.

484  NEédaté 04.12.2006, z. B. D., né cilésiné e shitésit, dhe z. Xh. B., né cilésiné e blerésit, kané
lidhur kontratén e shitjes me kusht nr. {***} rep., nr. {***} kol., daté 04.12.2006, pér shitblerjen
e njé apartamenti me sipérfage 130 m?. Ky apartament, pér efekt procedure, nuk ishte regjistruar
né ZVRPP Durrés, pasi nuk ishte realizuar regjistrimi fillestar nga shoqéria “{***}” ShPK, arsye
pér té cilén nuk ishte e mundur lidhja e njé kontrate shitjeje, por midis paléve lidhej kjo kontraté
shitjeje me kusht. Cmimi i shitjes prej 9.000.000 lekésh, éshté likuiduar totalisht né doré, jashté
zyrés noteriale. Z. Xh. B., né cilésiné e blerésit, ka gené dakord pér blerjen e kétij apartamenti, me
kushtin gé kur té béhej regjistrimi i apartamentit né ZRPP Durrés, té realizohej kontrata e
shitblerjes sé apartamentit pér kalimin né pronési té tij.

48,5  Me ané té kontratés sé shitjes me kusht nr. {***} prot., daté 15.12.2006, e lidhur né zyrén
e shogérisé “{***}” ShPK Durrés, mes shoqérisé sé¢ ndértimit “{***}” ShPK, né cilésiné e shitésit,
dhe z. B. D., né cilésiné e blerésit, ky i fundit ka bleré nga kjo shogéri njé apartament me sipérfage
ndértimi 110 m?, né shumén 5.300.000 leké, e likuiduar menjéheré nga blerési. Né deklaratén
noteriale nr. {***} rep., nr. {***} kol., daté 24.10.2016, shoqéria “{***}” ShPK dhe z. B. D. kané
réné dakord gé kontrata pér kalimin e pronésisé sé apartamentit né favor té z. B. D., té realizohet
pas regjistrimit té objektit né ZVRPP Durrés, né emér té shogérisé né fjalé, duke iu pérmbajtur té
gjitha kushteve té pércaktuara né kontratén e shitjes me kusht té lidhur mes paléve mé daté
15.12.2006.

486  Me ang té vértetimit nr. {***}, daté 07.06.20222°, drejtuar znj. E. D., DVASHK Durrés
vérteton se apartamenti me sipérfage 130 m?, ndértuar nga shogéria “{***}” ShPK, e cila ka
ndryshuar emér né “{***}” ShPK, nuk figuron i regjistruar né regjistrin e pasurive té paluajtshme,
as né emér té shogeérisé sé ndértimit, as né emér té z. B. D., si dhe as né emér té z. Xh. B. apo
trashégimtaréve té tij. Né vijim, DVASHK Durrés sgaron se pér pasojé, z. B. D. nuk i ka lindur
detyrimi, madje as e drejta té paguajé tatim mbi fitimin e kalimit té pronésisé, pasi si detyrim qé
buron nga udhézimi nr. 29, daté 30.07.2018, paguhet prej shitésit pér pasurité e paluajtshme, té
cilat jané té regjistruara né regjistrat e pasurive té paluajtshme. Sipas té njéjtit vértetim, pér pasurité
e paregjistruara, ky tatim paguhet né momentin e regjistrimit té pasurisé sé paluajtshme prané
Z\V/RPP-sg, sot DVASHK-ja.

Né analizé té shkakut té ankimit, trupi gjykues véren se Komisioneri Publik, pér marrédhénien e
dhurimit té shumés prej 15.000 eurosh subjektit té rivlerésimit, znj. Etleva Deda, nga prindérit e
saj, i vesh kéta té fundit me statusin e personave té lidhur né kuptim té nenit 3, pika 13 e ligjit nr.

29 Akti i sipércituar éshté paragitur nga subjekti i rivlerésimit dhe éshté administruar né cilésiné e provés gjaté gjykimit
né Kolegj, né seancén gjygésore té datés 05.07.2022.

84/2016, pér shkak té genies sé tyre pjesé pérbérése e gjendjes familjare té subjektit dhe
njékohésisht edhe me statusin e personave té tjeré té lidhur pér shkak té marrédhénies sé interesit
né formén e dhurimit, sipas parashikimit té nenit 3, pika 14 e ligjit nr. 84/2016. Trupi gjykues
vlerésoi se kualifikimi i prindérve té subjektit té rivlerésimit si persona té lidhur apo si persona té
tjeré té lidhur, kushtézon dhe vendos kufijté e kontrollit t& ligjshmérisé sé burimit té krijimit té
pasurisé sé dhuruar, shumés prej 15.000 eurosh, objekt i ankimit t&¢ Komisionerit Publik. Né
vlerésimin e trupit gjykues, personi i lidhur nuk pérjashtohet nga mundésia e té genit edhe person
tjetér i lidhur sipas parashikimeve té nenit 32, pika 4 e ligjit nr. 84/2016, por gartésimi i kualifikimit
té prindérve té subjektit té rivlerésimit né njérin nga kéto statuse, éshté i nevojshém dhe
ngushtésisht i lidhur me kufijté e kontrollit ndaj pasurisé sé tyre, né kuptim té parashikimeve
kushtetuese dhe atyre ligjore pér kryerjen e procesit té rivlerésimit kalimtar, pér efekt té trajtimit
té kétij shkaku ankimi.

Kualifikimin ligjor si persona té tjeré té lidhur me subjektin e rivlerésimit, sipas nenit 32, pika 4 e
ligjit nr. 84/2016, z. B. dhe znj. . D., prindérit e subjektit té rivlerésimit, e kané fituar pér shkak té
konfirmimit té subjektit pér pérfitimin e kétij dhurimi né deklaratén e pasurisé sé rivlerésimit dhe
né deklaratén periodike té interesave té vitit 2009, si dhe konfirmimit té dhurimit té shumés prej
15.000 eurosh né deklaratén noteriale nr. {***} rep., nr. {***}kol., daté 14.04.2011, té I&shuar pér
kété géllim nga z. B. D. dhe znj. I. D., té cilét kané deklaruar se né muajin tetor té vitit 2009, i kané
dhuruar vajzés sé tyre Etleva Deda, shumén prej 15.000 eurosh, pér té plotésuar vlerén e blerjes
prej saj té njé apartamenti né Tirané.

Trupi gjykues véren se Komisioneri Publik, né ankim, ka parashtruar se kontratat e shitblerjes sé
pasurive nga babai i subjektit té rivlerésimit, nga diferenca e ¢gmimit té té cilave éshté deklaruar
burimi pér shumén prej 15.000 eurosh, shérbejné pér té provuar ekzistencén e té ardhurave né
momentin e dhurimit, por nuk shpjegojné origjinén e ligjshme té krijimit té késaj shume. Mundésia
pér té dhuruar me té ardhura té ligjshme shumén 15.000 euro, sipas Komisionerit Publik, duket se
éshté e ndérvarur me justifikimin e ligjshmérisé sé burimit té krijimit té pasurisé, apartament me
sipérfage 130 m?, nga shitja e té cilit éshté deklaruar dhe burimi i shumés sé dhuruar. Komisioneri
Publik ka vlerésuar se personat e lidhur/e tjeré té lidhur duket se nuk kané shpjeguar né ményreé té
besueshme origjinén e ligjshme té shumés prej 15.000 eurosh, pasi nuk provohet me
dokumentacion ligjor, né kuadér té nenit 32, pika 4 e ligjit nr. 84/2016, aftésia financiare e tyre,
gé me burim nga té ardhura té ligjshme, té posedonin kété shumé té deklaruar dhuruar subjektit té
rivlerésimit. Komisioneri Publik, shkakun e ankimit té tij né verifikimin e burimit t& krijimit té
pasurisé, apartament me sipérfage 130 m?, e ka lidhur me shumén prej 15.000 eurosh té dhuruar
subjektit nga prindérit, edhe né rastin kur kéta té fundit i konsideron si persona té lidhur me
subjektin e rivlerésimit dhe thekson réndésiné gé merr fakti se veté subjekti i rivlerésimit, znj.
Etleva Deda, ka deklaruar se njé ndér burimet pér krijimin e késaj pasurie, kané gené té ardhurat e
saj nga paga deri né fund té vitit 2004. Shkaku i ankimit t¢ Komisionerit Publik ka gené
ngushtésisht i lidhur me verifikimin e shumés prej 15.000 eurosh, né raport me té cilén prindérit e
subjektit kané statusin e personave té tjeré té lidhur dhe nuk duket se déshmon nevojén pér
verifikimin e krijimit té pasurisé, apartament me sipérfage 130 m?, né cilésiné e prindérve té
subjektit si persona té lidhur.

Né kushtet kur kérkimi dhe argumentimi i kryer nga Komisioneri Publik né ankim, i éshté referuar
shumés prej 15.000 eurosh dhe éshté orientuar né ményré té shprehur drejt parashikimeve té nenit
32, pika 4 e ligjit nr. 84/2016 dhe detyrimit qé ai pércakton pér subjektet e rivlerésimit dhe personat
e tjeré té lidhur me ta, trupi gjykues vlerésoi se shtrirja e kontrollit mbi gjithé pasurité e personave

gé kané marrédhénie interesi me subjektin e rivlerésimit, do té pérbénte njé barré disproporcionale
pér subjektin e rivlerésimit, pér rrethanat né té cilat gjen zbatim neni 3, pika 14 e ligjit nr. 84/2016,
edhe né rastin kur personat e tjeré té lidhur jané njékohésisht edhe persona té lidhur me subjektin
e rivlerésimit. Ky vlerésim, né rastin konkret, u kushtézua nga analizimi i aspekteve té vecanta té
marrédhénies mes subjektit t& rivlerésimit dhe pasurisé, apartament me sipérfage 130 m?, né
pronési té personit té lidhur, si vijon.

i. Subjekti i rivlerésimit, znj. Etleva Deda, nuk ka gené palé né asnjé nga kontratat e lidhura
nga babai i saj pér blerjen dhe shitjen e pasurive té paluajtshme, si rezultat i té cilave ka buruar
shuma prej 15.000 eurosh.

ii. Kjo shumé éshté deklaruar né ményré konsekuente nga subjekti i rivlerésimit si dhurim
nga prindérit dhe edhe kéta té fundit kané deklaruar se ia dhurojné kété shumé vajzés sé tyre, pa e
lidhur dhurimin me ndonjé kontribut t& dhéné nga subjekti i rivlerésimit né blerjen e pasurisg,
apartament me sipérfage 130 m?, apo me ndonjé lloj shpérndarjeje té té ardhurave té krijuara nga
shitja e késaj pasurie.

iii. Pretendimi i subjektit té rivlerésimit gjaté hetimit administrativ t¢ Komisionit dhe gjaté
gjykimit né Kolegj, se né analizén financiare pér verifikimin e burimit té krijimit té késaj pasurie,
duhet té pérfshihen edhe té ardhurat e saj dhe té motrés sé saj, znj. A. D., duket se éshté béré né
kuadrin e kontributeve té derdhura né familje si rezultat i jetesés sé pérbashkét dhe administrimit
té té ardhurave té pérbashkéta nga prindérit dhe jo né kuptim té njé interesi pasuror pér blerjen e
njé pasurie té pérbashkét®. Kjo ményré té konceptuari e kontributit t&¢ derdhur né familje nga
subjekti i rivlerésimit, znj. Etleva Deda, pérkon edhe me deklarimin e saj né deklaratén e interesave
té vitit 2003, né té cilén ajo nuk ka deklaruar kursime né cash, si dhe me deklarimin e subjektit né
vitin 2006, né té cilin ka deklaruar kursime né cash, té cilat, si¢ ka shpjeguar gjaté hetimit
administrativ né Komision, por edhe né Kolegj, i ka krijuar gjaté viteve 2005 dhe 2006, gé indikon
se pas vitit 2004, ajo ka krijuar kursime personale, duke kontribuar né familje vetém me
shpenzimet e jetesés sé saj.

iv. Subjekti i rivlerésimit nuk ka gené palé né kontratén e shitjes sé pasurisé, apartament me
sipérfage130 m?, dhe as nuk ka pretenduar té drejta pasurore nga shitja e késaj pasurie pér shkak
té kontributit t& derdhur né jetesén e pérbashkét me familjen e saj, nga kursimet e sé cilés prindérit
kané krijuar pasuriné gjaté jetesés sé pérbashkét dhe as nuk ka deklaruar né deklarimet periodike
té interesave, té drejta pasurore mbi pasuring, apartament me sipérfage 130 m?, né Durrés.

v. Prindérit e subjektit t& rivlerésimit jané persona té lidhur me subjektin e rivlerésimit®!, por
gé nuk zotérojné té drejta reale mbi ndonjé pasuri té paluajtshme té pérbashkét me subjektin e
rivlerésimit. Né kéto kushte, nga térésia e fakteve té provuara gjaté hetimit administrativ né
Komision gé burojné nga burime té njohura té provés, sipas parashikimeve té nenit 49 té ligjit nr.
84/2016, nuk ka rezultuar asnjé e dhéné, sipas sé cilés subjekti i rivlerésimit té keté kontribuar né
ményré té drejtpérdrejté né krijimin e pasurisé, apartament me sipérfage 130 m?, né Durrés, me
géllim pérfitimin e té drejtave reale mbi té.

30 Subjekti i rivierésimit, né shpjegimet mbi rezultatet e hetimit administrativ, ka deklaruar se: “Sa mé sipér, né
ndryshim nga pérllogaritja e kryer nga Komisioni, duke gené se késti i dyté prej 24.000 USD éshté paguar né fund té
vitit 2004, pér llogaritjen e burimit té té ardhurave pér blerjen e késaj prone, duhet té llogariten edhe té ardhurat e
mia e té prindérve té mi té vitit 2004. Burimi i t& ardhurave pér blerjen e késaj prone, jané edhe té ardhurat e sime
motre, shtetases A. D., pér periudhén janar 1994 - gusht 2000, té cilat nuk jané pérllogaritur nga Komisioni”.

3L Prindérit e subjektit té rivlerésimit jané persona té lidhur me subjektin e rivlerésimit pér shkak té genies né té
njéjtén certifikaté familjare me té né kohén e plotésimit té deklaratés sé pasurisé sé rivlerésimit, pavarésisht se, sipas
deklarimit té subjektit gjaté hetimit administrativ né Komision, ajo ka jetuar me familjen e saj deri né fillim té vitit
2012, kur éshté zhvendosur pér té jetuar e vetme, né apartamentin né pronési té saj né Tirané.

vi. Pérveg sa mé sipér, trupi gjykues véren se ankimi i Komisionerit Publik, sikurse edhe
hetimi i kryer nga Komisioni, nuk rezulton té kené pasur pér objekt dyshimin pér pasuri té fshehur
nga subjekti i rivlerésimit né emér té prindérve té saj.

Nén dritén e kétyre rrethanave, trupi gjykues vlerésoi se dhurimi i shumés prej 15.000 eurosh
subjektit té rivlierésimit nga prindérit e saj, pérmbush kriteret e pércaktuara nga ligji nr. 84/2016
pér konceptin e personave té tjeré té lidhur. Pér kété arsye, verifikimi dhe kontrolli i saj duhet té
fokusohet brenda kufijve té parashikimit té nenit 32, pika 4 e ligjit nr. 84/2016. Né kéto kushte,
trupi gjykues gjeti me vend t’i drejtohet jurisprudencés sé deritanishme té Kolegjit, sipas sé cilés:
né rastet kur subjekti i rivlerésimit gjendet para situatés sé parashikuar prej nenit 32, pika 4 e
ligjit nr. 84/2016, ai duhet té keté detyrimin té provojé ligjshmériné e burimit té krijimit té asaj
pasurie, e cila éshté objekt dhurimi apo huaje, pa u shtriré ky detyrim mbi té gjitha pasurité qé
kané personat e tjeré té lidhur. Interpretimi né té kundért i késaj dispozite konsiderohet se shkel
parimin e proporcionalitetit, pasi e ngarkon subjektin me njé barré pértej asaj gé ai ligjérisht éshté
ngarkuar té mbajé dhe barazon statusin e njé shtetasi tjetér, personit tjetér té lidhur, qé
pérgjithésisht nuk ka figuruar té keté gené subjekt deklarues, me até té veté subjektit té rivlerésimit,
njé mision gé del jashté géllimit té ligjit e pér mé tepér duket edhe i pamundur®2. Neni 32, pika 4
e ligjit nr. 84/2016 parashikon vetém detyrimin e subjektit dhe personit tjetér té lidhur pér té
provuar ligjshmériné e burimit té krijimit té pasurisé prej personit tjetér té lidhur. Né kété kuptim,
verifikimi i ligjshmérisé sé krijimit duhet té ndalet deri te burimi i krijimit té saj, qé éshté ményra
se si personi tjetér i lidhur e ka krijuar até. [...] Pér pasojé, né kété kuptim, subjekti éshté i zhveshur
né kuptim té kétij ligji nga ndonjé detyrim i cili do té kondiciononte ligjshmériné e pasurisé pértej
provimit té krijimit té saj prej personit té lidhur nga burime té ligjshme e té verifikueshme®,

Nén dritén e késaj jurisprudence, si dhe né vijim té arsyetimit té€ mésipérm, trupi gjykues vlerésoi
se verifikimi i ligjshmérisé sé shumés prej 15.000 eurosh, duhet té limitohet deri né verifikimin e
veprimeve té kryera nga prindérit e subjektit té rivlierésimit pér té krijuar kété shumé. Né kété linjé
arsyetimi, trupi gjykues véren se né deklaratén noteriale nr. {***} rep., nr. {***} kol., daté
14.04.2011, z. B. D. dhe zn;. I. D. kané shpjeguar dhe burimin e shumés prej 15.000 eurosh, e cila
rrjedh nga diferenca mes vlerés sé shitjes sé njé apartamenti me sipérfage 130 m?né Durrés, z. Xh.
B., mé daté 04.12.2006, pér ¢cmimin prej 9.000.000 lekésh dhe vlerés sé blerjes prej tyre té njé
apartamenti prej 5.300.000 lekésh, mé daté 15.12.2006.

Kryerja e transaksionit té shitjes sé pasurisé sé apartamentit me sipérfage 130 m?, kundrejt cmimit
prej 9.000.000 lekésh mé daté 04.12.2006, provohet nga kontrata e shitjes me kusht nr. {***} rep.,
nr. {***} kol., daté 04.12.2006, e lidhur mes z. B. D. né cilésiné e shitésit dhe z. Xh. B. né cilésiné
e blerésit, sipas sé cilés z. D. e ka pérfituar té gjithé vlerén e shitjes sé pasurisé pérpara datés sé
lidhjes sé kontratés.

Sipas kontratés sé shitjes me kusht nr. {***} prot., daté 15.12.2006, e lidhur né zyrén e shogérisé
“{***}” ShPK Durrés, mes shoqérisé sé ndértimit “{***}” ShPK, né cilésiné e shitésit, dhe z. B.
D., né cilésiné e blerésit dhe sipas deklaratés noteriale nr. {***} rep., nr. {***} kol., daté
24.10.2016, léshuar nga palét kontraktore té sipércituara, rezulton se z. B. D. ka bleré njé
apartament, né vlerén 5.300.000 leké, e likuiduar térésisht.

Nga té dhénat e késaj situate faktike, trupi gjykues arriti né konkluzionin se efektivisht, shuma prej
15.000 eurosh buron nga njé likuiditet i krijuar si pasojé e transaksionit té ligjshém, gé éshté
kontrata e shitjes me kusht té pasurisé sé paluajtshme apartament nr. {***} rep., nr. {***} kol.,

32 paragrafi 110 i vendimit nr. 10/2019 (JR) té Kolegjit.
33 Vendimi nr. 15/2021 (JR), daté 18.06.2021, paragrafi 23.14.

daté 04.12.2006, e lidhur mes z. B. D., né cilésiné e shitésit, dhe z. Xh. B., né cilésiné e blerésit, e
cila éshté njé veprim juridik i vlefshém, pasi plotéson té gjitha kushtet e parashikuara né nenin 663
té Kodit Civil dhe konkretisht: (i) pélgimi i paléve; (ii) shkaku i ligjshém; (iii) objekti i kontratés
té jeté i pércaktuar dhe i ligjshém; (iv) forma e kérkuar ligjore.

Né verifikim té pagimit té detyrimeve tatimore, né kohén e kryerjes sé kétij transaksioni, nga
pérmbajtja e kontratés sé sipércituar, rezulton se palét né té kané réné dakord se ky apartament,
pér efekt procedure, nuk éshté regjistruar né ZVRPP Durrés, pasi nuk éshté realizuar regjistrimi
fillestar nga shogéria ndértimore, prandaj pér kété shkak nuk mund té realizohej kontrata e
shitblerjes dhe midis paléve lidhej kontrata e shitjes me kusht. Blerési, z. Xh. B., ka gené dakord
pér blerjen e apartamentit me sipérfage 130 m?, me kushtin gé kur té béhej regjistrimi né ZVRPP
Durrés, do té realizohej dhe kontrata e shitblerjes sé késaj pasurie.

Nga dokumentet e administruara, rezulton se sipas kontratés sé shitjes me kusht nr. {***} rep., nr.
{***} kol., daté 20.08.2003, t& lidhur mes shoqérisé s€ ndértimit “{***}” ShPK, né cilésiné e
shitésit, dhe z. B. D., né cilésiné e blerésit, kjo shogéri i shet shtetasit B. D. njé apartament me
sipérfage 130 m? [apartamenti gé z. B. D. i ka shitur z. Xh. B.], pér ¢gmimin prej 48.000 USD**.
Me regjistrimin né ZVRPP Durrés té ndértimit té realizuar nga shogéria “{***}” ShPK, z. B. D. i
lindte e drejta e realizimit té kontratés sé shitblerjes dhe regjistrimit né zyrén e regjistrimit té
pasurive Durrés té pasurisé objekt kontrate.

Nga informacioni i pércjellé né Komision nga ZVRPP Durrés me ané té shkresés nr. {***} prot.,
daté 20.03.2019, rezultoi se z. B. D. nuk kishte té regjistruar né regjistrin e pasurive té paluajtshme
asnjé nga pasurité pér té cilat ka lidhur kontratat e mésipérme té shitblerjes.

Né véshtrim té kétyre fakteve, trupi gjykues konstatoi se kontrata e lidhur mes z. B. D. dhe z. Xh.
B. nuk é&shté njé kontraté me ané té sé cilés kalohen té drejta reale, por Qé
synon té kalojé té drejtat e pronésisé, me kushtin gé kjo do té ndodhé sapo té sigurohet pajisja e z.
D. me dokumentacionin gé certifikon kété té drejté té tij.

Nga kryerja e kétij veprimi juridik, z. B. D. ka realizuar njé fitim gé konsiston né diferencén mes
¢cmimit té paguar pér blerjen/porositjen e kétij apartamenti dhe shitjes sé tij, pér té cilin duhej té
paguante detyrimin tatimor, sipas parashikimit t€ nenit 8, pika 1, shkronja “dh” e ligjit nr. 8438,
daté 28.12.1998, “Pér tatimin mbi t€ ardhurat”, 1 ndryshuar.

Gjaté gjykimit né Kolegj, por edhe né pérgjigje té barrés sé provés sé kaluar nga Komisioni,
subjekti i rivlerésimit ka shpjeguar se: menjéheré pas shitjes sé apartamentit me sipérfage 130 m?,
im até éshté interesuar né ish-ZVRPP Durrés, duke e njohur até si detyrim té shitésit pagimin e
tatimit mbi fitimin pér kalimin e pronésisé, por prej tyre ka marré pérgjigjen se ende nuk i ka
lindur ai detyrim, pér aq kohé sa pasuria objekt shitjeje nuk éshté regjistruar né ZVRPP Durrés.
Me lindjen e sé drejtés pér té paguar tatimin mbi fitimin, pra me regjistrimin e pronés
(apartamentit) té shitur, detyrimi do té shlyhet sipas ligjit dhe akteve normative né fuqi.

Subjekti i rivlerésimit ka paragitur shkresén e DVASHK Durrés nr. {***} prot., daté 06.05.2020,
me 1€ndé “Kthim pérgjigjeje”, drejtuar znj. Etleva Deda, sipas pérmbajtjes té sé€ cilés tatimi mbi
fitimin e kalimit té pronésisé si njé detyrim gé buron nga udhézimi nr. 29, daté 30.07.2018, paguhet
prej shitésit pér pasurité e paluajtshme, té cilat jané té regjistruara né regjistrat e pasurive té

34 Sipas pérmbaijtjes sé deklaratés noteriale nr. {***} rep., nr. {***} kol., daté 12.05.2020, t& administratorit t& vetém
dhe ortakut té shoqérisé sé ndértimit “{***}” ShPK, shtetasit F. F., shtetasi B. D., né lidhje me apartamentin 3+1,
me sip. 130 m?, ka likuiduar totalisht shumén prej 48.000 USD, ku 24.000 USD i ka paguar né datén 20.08.2003, kur
éshté lidhur “Kontraté shitje me kusht” nr. {***} rep., nr. {***} kol., dhe késtin e dyté té cmimit té apartamentit e ka
paguar né fund té vitit 2004, duke respektuar afatin 2-vjecar, parashikuar né kontraté.

paluajtshme, ndérsa pér pasurité e paregjistruara, ky tatim paguhet né momentin e regjistrimit té
aktit té kalimit té sé drejtés sé pronésisé sé paluajtshme prané ZVRPP-sé&, sot DVASHK-ja.

Té njéjtén pérgjigje, DVASHK Durrés i ka kthyer subjektit té rivlerésimit edhe né vértetimin nr.
{***}, daté 07.06.2022, drejtuar znj. Etleva Deda, akt i cili &shté paraqitur prej saj né cilésiné e
provés, me géllim paragitjen e situatés aktuale té regjistrimit té pronés objekt shqyrtimi, né kohén
e gjykimit té céshtjes né Kolegj. DVASHK Durrés ka vértetuar se apartamenti me sipérfage 130
m?, ndértuar nga shoqgria “{***}” ShPK, e cila ka ndryshuar emér né “{***}” ShPK, nuk figuron
I regjistruar né regjistrin e pasurive té paluajtshme, as né emér té shoqgérisé sé ndértimit, as né emér
té z. B. D., si dhe as né emér té z. Xh. B. apo trashégimtaréve té tij.

Né analizé té kétyre rrethanave faktike, né raport me legjislacionin e zbatueshém, trupi gjykues
véren se udhézimi i pérbashkét nr. 29, daté 30.7.2018, “Pér tatimin e kalimit t€ sé drejtés sé&
pronésisé sé pasurisé sé paluajtshme”, i ministrit t&¢ Financave dhe ministrit té Drejtésisé®, né
ményré té pérmbledhur parashikon se: tatimi mbi fitimin e kalimit té pronésisé pér pasurité e
paluajtshme té paregjistruara, paguhet né momentin e regjistrimit té aktit té kalimit té sé drejtés
Sé pronésisé sé paluajtshme prané ZVRPP-sé, sot DVASHK-ja. Sipas kétij udhézimi, me “kalim té
sé drejtés sé pronésisé”, kuptohet akti i shitjes, dhurimit apo hegjes doré nga pasuria e paluajtshme
dhe me termin “fitim kapital i realizuar”, kuptohet diferenca pozitive ndérmjet vlerés né shitje dhe
vlerés né blerje té pasurisé sé paluajtshme.

Pavarésisht kétyre parashikimeve, duke gené se ka kaluar njé kohé e gjaté nga momenti i shitjes
sé pasurisé objekt shqyrtimi deri né gjykimin e céshtjes né Kolegj, trupi gjykues vlerésoi té
nevojshme t’u drejtohet edhe parashikimeve ligjore né kohén e lidhjes sé kontratés sé shitjes me
kusht té pasurisé sé paluajtshme, apartament me sipérfage 130 m?, nr. {***} rep., nr. {***} kol.,
daté 04.12.2006, e lidhur mes z. B. D., né cilésiné e shitésit, dhe z. Xh. B., né cilésiné e blerésit,
kohé kur z. D. ka realizuar fitimin nga diferenca mes ¢cmimit té blerjes dhe ¢mimit té shitjes sé
pasurisé sé paluajtshme. Sipas legjislacionit tatimor té kohés, dhe konkretisht sipas parashikimit
té nenit 11 té ligjit nr. 8438, daté 28.12.1998, “Pér tatimin mbi té ardhurat”, i ndryshuar, sipas
formulimit gé ky nen ka pasur né dhjetor té vitit 2006, tatimi pér kalimin e sé drejtés sé pronésisé
mbi pasurité e paluajtshme derdhej prané zyrave té regjistrimit té pasurive sé paluajtshme nga
personi qé kalonte té drejtén e pronésisé mbi pasuriné e paluajtshme, para kryerjes sé regjistrimit
té pasurisé. Edhe udhézimi nr. 5, daté 31.01.2005, “Pér tatimin mbi té€ ardhurat”, i ministrit té
Financave, parashikonte né pikén 2.7.3 t€ tij, se: “Tatimi mbi té ardhurat nga kalimi i té drejtés sé
pronésisé paguhet nga individi gé kalon té drejtén e pronésisé mbi pasuriné e paluajtshme. Derdhja
béhet para kryerjes sé regjistrimit té sendeve té mésipérme, né pérputhje me aktet ligjore. Zyrat e
regjistrimit té pasurisé sé paluajtshme mbledhin tatimin lidhur me kalimin e té drejtés sé pronésisé
sé pasurisé sé paluajtshme dhe e derdhin até brenda 10 ditéve nga kryerja e veprimeve né llogariné
e administratés tatimore”.

3 Udhézim i zévendésuar me udhézimin e pérbashkét nr. 15/1, daté 25.11.2021, botuar né Fletoren Zyrtare nr. 192,
daté 14.12.2021, té ministrit t¢ Financave dhe drejtorit té pérgjithshém té Agjencisé Shtetérore té Kadastrés.

3 Neni 11 i ligjit nr. 8438/1998, i ndryshuar me ligjin nr. nr .9326, daté 6.12.2004, parashikonte se:

“1. Kalimi i sé drejtés sé pronésisé mbi pasurité e paluajtshme tatohet sipas pasqyrés nr. {***}, e cila i bashkélidhet
kétij ligji, ndérsa pasurité e paluajtshme, toké bujgésore, tatohen né masén 0,5 pér gind t& ¢gmimit té shitjes.

2. Tatimi derdhet nga personi gé kalon té drejtén e pronésisé mbi pasuriné e paluajtshme, para kryerjes sé regjistrimit
te sendet e mésipérme, né pérputhje me aktet ligjore. Pasuria e paluajtshme nuk regjistrohet, pa provuar pagimin e
detyrimit prané zyrave té regjistrimit té pasurive sé paluajtshme.

3. Zyrat e regjistrimit té pasurive té paluajtshme jané té detyruara gé, brenda 10 ditéve, té derdhin tatimin e paguar
sipas parashikimeve té kétij neni”.

Bazuar né analizén e mésipérme té kuadrit ligjor, trupi gjykues vlerésoi se babait té subjektit té
rivlerésimit, detyrimi pér t€ paguar detyrimin tatimor, do t’i lindte n€ momentin e lidhjes sé
kontratés sé shitjes dhe regjistrimit té pasurisé né regjistrin e pasurive té paluajtshme. Né kushtet
kur kontrata e shitblerjes nuk éshté lidhur ende, si¢ rezultoi nga hetimi i kryer né Kolegj, nuk ka
lindur ende detyrimi i z. D. pér té paguar detyrimin tatimor.

Né pérfundim, trupi gjykues vlerésoi se plotésohen kérkesat e nenit 32, pika 4 pér garantimin e
ligjshmérisé sé krijimit té shumés prej 15.000 eurosh, e cila i éshté dhuruar subjektit té rivlerésimit,
znj. Etleva Deda, nga prindérit e saj, duke e konsideruar shumén e dhuruar si burim té ligjshém
pér krijimin e pasurisé, apartament né Tirané, né kuptim té nenit D, pika 3 e Aneksit té Kushtetutés.

Pavarésisht pérfundimit té arritur mé sipér, me géllim analizimin shterues té té gjitha shkageve
ankimore té Komisionerit Publik, trupi gjykues shqyrtoi edhe pretendimin e tij se, bazuar né
pérllogaritjet pérkatése, subjekti i rivlerésimit dhe personat e lidhur/té tjeré té lidhur rezultojné me
mungesé té té ardhurave té ligjshme né shumén totale prej 12.332 USD, pér té bleré pasuring,
apartament me sipérfage 130 m?, né Durrés, me ¢mim blerje 48.000 USD, pasuri e cila ka shérbyer
si burim pér krijimin e shumés sé dhuruar prej 15.000 eurosh, pér blerjen e apartamentit né Tirang,
né pronési té subjektit té rivlerésimit.

Né analizé té kétij pretendimi té Komisionerit Publik, trupi gjykues véren se subjekti i rivlerésimit,
né parashtrimet gjaté gjykimit né Kolegj, si edhe né shpjegimet e dhéna gjaté hetimit né Komision,
ka pretenduar se vlerésimi i Komisionerit Publik nuk éshté i bazuar, pasi prindérit e saj kané pasur
burime té mjaftueshme financiare pér té bleré pasuring, apartament me sipérfage 130 m?, né
Durrés.
Né argumentet e saj, subjekti i rivlerésimit, znj. Etleva Deda, si burime financiare pér krijimin e
késaj pasurie ka specifikuar:
i. té ardhurat nga pagat e saj si zévendésgjyqtare dhe gjyqgtare deri né fund té vitit 2004;
ii. téardhurate prindérve té saj nga aktiviteti tregtar i kryer né periudhat 2002-2004 dhe 1994-
2002;
iii. té ardhurat e motrés sé saj, znj. A. D., nga pagat si mésuese, pér periudhén janar 1994-
gusht 2000.

Trupi gjykues véren se, sipas kontratés sé shitjes me kusht nr. {***} rep., nr. {***} kol., daté
20.08.2003, t¢ lidhur mes shogérisé sé ndértimit “{***}” ShPK, né cilésiné e shitésit, dhe z. B. D.,
né cilésiné e blerésit, shogéria “{***}” ShPK i ka shitur z. B. D. njé apartament me sipérfage 130
m?, né Durrés, pér cmimin prej 48.000 USD. Késti i paré, né vlerén prej 24.000 USD, éshté
likuiduar né doré, né zyrén e noterisé Durrés, né praniné e noterit, ndérsa késti i dyté, né shumén
prej 24.000 USD, do té likuidohej gjaté periudhés dyvjecare deri né dorézimin e ¢elésave né doré.
Referuar deklaratés noteriale nr. {***} rep., nr. {***} kol., daté 12.05.2020, té€ administratorit té
shogérisé “{***}” ShPK®’, z. B. D., ka likuiduar totalisht shumén prej 48.000 USD, né dy késte:
24.000 USD i ka paguar né datén 20.08.2003, né datén e lidhjes sé kontratés sé shitjes me kusht,
dhe pjesén e mbetur e ka paguar né fund té vitit 2004, duke respektuar afatin 2-vjecar té
parashikuar né kontraté.

Bazuar né kéto rrethana faktike, analiza financiare pér verifikimin e mundésisé sé prindérve té
subjektit té rivlerésimit pér té kryer pagesén e shumés 48.000 USD, u krye e ndaré pér dy periudhat

37 Shogéria “{***}” ShPK, me ortak dhe administrator, z. F. F. dhe z. Q. K., éshté ¢regjistruar dhe éshté krijuar
shogéria “{***}” ShPK me administrator dhe ortak té vetém, z. F. F. (pér shkak se ortaku, z. Q. K., ndérroi jeté).

01.01.1994 - 20.08.2003 dhe 21.08.2003 - 31.12.2004, né té cilat ka rezultuar pagesa e késteve
pérbérése té shumés sé sipércituar, secili prej tyre né vlerén 24.000 USD.

63.1  Né analizén financiare, né zérin e té ardhurave, u pérllogaritén té ardhurat neto té subjektit
té rivlerésimit, znj. Etleva Deda, nga paga e pérfituar si zévendésgjyqtare dhe gjyqgtare, né
mbéshtetje té informacionit té pércjellé né vértetimet e Gjykatés sé Rrethit Gjyqgésor Durrés,
Gjykatés sé Rrethit Gjygésor Pérmet, si dhe Gjykatés sé Shkallés sé Paré pér Krime té Rénda,
Tirang; té ardhurat e znj. A. D. nga pagat neto si mésuese, sipas Vvértetimit pér bazén e
vlerésueshme, té Drejtorisé Rajonale té Sigurimeve Shogérore Durrés.

63.2  Pér sa u pérket té ardhurave té prindérve té subjektit té rivlerésimit, nga dokumentacioni i
administruar nga Komisioni gjaté hetimit administrativ, trupi gjykues konstatoi se znj. I. D. ka
ushtruar aktivitet tregtar, biznes i vogél, “Tregtim artikujsh té ndryshém industrial&”, pér periudhén
1994 -2002. Sipas shkresés nr. {***} prot., daté 14.11.2016, té Drejtorisé Rajonale Tatimore
Durrés, tatimpaguesese I. D., me kod fiskal {***}, ka realizuar té ardhura bruto, pér periudhén
1994 - maj 2002, né vlerén 6.162.810 leké.

Z. B. D. ka ushtruar aktivitet tregtar, biznes i vogél, “Tregtim artikujsh té ndryshém industrialé”,
pér periudhén 2002-2008. Sipas shkresés nr. {***} prot., daté 17.11.2016, té Drejtorisé Rajonale
Tatimore Durrés, népérmjet sé cilés jepen té dhéna mbi aktivitetin tregtar té tatimpaguesit B. D.,
vlera totale e té ardhurave bruto té realizuara prej tij, pér periudhén 2002-2004, éshté né vlerén
3.168.000 leké.

Nga dokumentacioni i paragitur nga subjekti i rivlerésimit gjaté hetimit administrativ né Komision,
rezulton se z. B. D. ka ushtruar aktivitet tregtar edhe né vitet 2016, 2017 dhe 2018, dhe sipas
deklaratave tatimore té kétyre viteve, norma mesatare e fitimit té realizuar prej tij né kéto tri vite,
éshté rreth 34,45% e garkullimit.

Né kushtet kur aktiviteti tregtar i kryer nga prindérit e subjektit té rivlerésimit dhe pagimi prej tyre
i detyrimeve tatimore, referon pér realizim té té ardhurave té ligjshme né kuptim té nenit D, pika
3 e Aneksit té Kushtetutés, fakt ky i pranuar edhe nga Komisioneri Publik né ankim, trupi gjykues,
né mungesé té té dhénave pér fitimin e realizuar pér periudhat e marra né analizé, vlerésoi té
pérllogarisé kété fitim, duke marré si bazé krahasimore normén mesatare té fitimit pér vitet 2016,
2017, 2018, si¢ éshté referuar mé sipér. Shtrirja e normés mesatare té fitimit si mé sipér cituar,
edhe pér periudhén 1994-2004, nuk do té ishte reale duke pasur né konsideraté llojin e aktivitetit
tregtar té kryer nga prindérit e subjektit, kérkesén e larté té tregut pér kéto produkte gjaté késaj
periudhe, si dhe faktorin kohé, té cilét ndikojné situatén ekonomiko-sociale si indikator pér normén
e fitimit. Né kéto kushte, trupi gjykues vlerésoi se norma mesatare e fitimit éshté me 40% pér vitet
2001-2004 dhe me 50% pér vitet 1994-2000.

63.3  Né zérin e shpenzimeve jané pérllogaritur shpenzimet e jetesés sipas jurisprudencés sé
Kolegjit né masén 66% té té ardhurave té realizuara nga personat e lidhur dhe né masén 30% té té
ardhurave té realizuara nga subjekti i rivlerésimit pér periudhén 1994-1999 dhe, sipas standardit
té ILDKPKI-sg, bazuar né INSTAT pér periudhén 2000-2004, sipas pérbérjes familjare té subjektit
té rivlerésimit né kéto vite. Né zérin e shpenzimeve jané pérllogaritur edhe shpenzime té tjera té
evidentuara nga dokumentacioni i administruar nga Komisioni gjaté hetimit administrativ, si dhe
shumat e paguara pér késtet respektive té blerjes sé pasurisé, apartament me sipérfage 130 m?, né

shumén 24.000 USD ose 2.862.480 leké®® pér pagesén e késtit e paré né datén 20.08.2004 dhe né
shumén 24.000 USD ose 2.269.920 leké*® pér pagesén e késtit té dyté né fund té vitit 2004.

Nga analiza financiare e kryer né Kolegj, sipas té dhénave té evidentuara mé sipér, rezultoi se
prindérit e subjektit té rivlerésimit dispononin té ardhura té ligjshme pér té paguar késtet pér blerjen
e pasurisé, apartament me sipérfage 130 m?, né Durrés.

Trupi gjykues arriti né konkluzionin se géllimi kushtetues i parashikuar né nenin D té Aneksit té
Kushtetutés pér verifikimin e ligjshmérisé sé shumés sé dhuruar subjektit té rivlerésimit, znj.
Etleva Deda, nga prindérit e saj, éshté pérmbushur, pasi rezultoi se prindérit e subjektit té
rivlerésimit kishin burime financiare té ligjshme pér té realizuar kété dhurim.

Né pérfundim té shqyrtimit té shkakut té ankimit t& Komisionerit Publik pér pamjaftueshmériné
financiare té subjektit té rivlerésimit pér té kryer pagesén e késtit né vitin 2009, pér blerjen e
pasurisé, apartament banimi me sipérfage 115 m?, né Tirang, trupi gjykues, pasi analizoi né
harmoni deklarimet e subjektit té rivlerésimit né deklaratén e pasurisé sé rivlerésimit dhe né
deklarimet periodike té interesave, shpjegimet e dhéna gjaté hetimit administrativ né Komision, si
dhe provat e administruara, lidhur me burimet e krijimit té késaj pasurie, té kontestuara nga
Komisioneri Publik, né pérmbledhje té arsyetimit té shtjelluar mé sipér né kété vendim, arriti né
konkluzionet si vijojné.

65.1  Lidhur me burimin e deklaruar, té ardhura nga kredia e disbursuar mé daté 25.09.2006, né
shumén 5.000.000 leké, trupi gjykues, né kuptim té parashikimit té nenit D, pikat 1, 3 dhe 5 té
Aneksit té Kushtetutés dhe neneve 30-32, pika 1 e ligjit nr. 84/2016, krijoi bindjen e bazuar né
prova se subjekti i rivlerésimit ka pasur té disponueshme kété shumé, né cash, né momentin e
pagesés sé késtit té paré té apartamentit né Tirané.

65.2  Lidhur me burimin e deklaruar, té ardhura nga paga, pérdorur pér pagesén e késtit té paré
té pasurisé sé sipércituar, analiza financiare e kryer né Kolegj, tregoi se subjekti i rivlerésimit
kishte mundési gé té krijonte kursimet né cash té deklaruara né kéto vite e, pér rrjedhojé, t’i
pérdorte ato pér pagesén e késtit té pasurisé objekt kontrolli.

65.3  Lidhur me burimin e deklaruar, dhurim nga prindérit né shumén 15.000 euro, trupi gjykues
vlerésoi se kjo shumé ka buruar nga njé transaksion i ligjshém i kryer nga prindérit e subjektit té
rivlerésimit, duke plotésuar kérkesat e nenit D té Aneksit té Kushtetutés.

Né konkluzion, trupi gjykues vlerésoi se subjekti i rivlerésimit kishte burime financiare té
ligjshme, té mjaftueshme pér krijimin e pasurisé, apartament me sipérfage 115 m?, né Tirang, pér
pasojé pretendimi i Komisionerit Publik pér té kundértén, u gjend i pabazuar.

C. Vlerésimi i shkageve té ankimit lidhur me cenimin e besimit t€ publikut te sistemi i
drejtésisé

Komisioneri Publik ka pretenduar né ankim se subjekti i rivlerésimit ka cenuar besimin e publikut
te sistemi i drejtésisé né kuptim té nenit 61, pika 5 e ligjit nr. 84/2016, pasi edhe né kushtet kur
eventualisht justifikon né kuptimin formal kriteret e parashikuara nga legjislacioni né fuqi pér
marrjen e kredisé me kushte lehtésuese, mbetet i pajustifikuar dhe i padrejté né vlerésimin e etikés

38 Llogaritur sipas kursit mesatar té kémbimit té Bankés sé Shqipérisé, pér periudhén 01.01.2003 - 20.08.2003, sipas
té cilit 1 USD = 119,92 leké.
39 Llogaritur sipas kursit mesatar té kémbimit té Bankés sé Shqipérisé, té vitit 2004, sipas té cilit 1 USD = 94,58 leké.

sé subjektit té rivlerésimit, fakti gé ka pérdorur vlerén e saj pér té pérfituar nga konvertimi i
monedhave pér periudhén né fjalé, pérfitime té cilat nuk i ka dokumentuar dhe deklaruar né asnjé
nga deklaratat periodike vjetore. Né véshtrimin e Komisionerit Publik, veprimet e mésipérme, té
padokumentuara dhe té padeklaruara, té kryera nga subjekti i rivlerésimit me géllim krijimin e té
ardhurave shtesé, duke pérdorur shumén e pérfituar si kredi me kushte lehtésuese, jané né
kontradikté me sjelljen gé pritet nga njé magjistrat dhe cenojné besimin e publikut te sistemi i
drejtésisé.

Né analizé té kétij shkaku ankimi, trupi gjykues véren se Komisioneri Publik ka arritur né
konkluzionin e mésipércituar, bazuar né konstatimet e Komisionit né rezultatet e hetimit
administrativ se pér pagesén e késtit té paré té pasurisé, apartament me sipérfage 115 m?, né Tirané,
né shumén 72.000 euro, subjekti rezultonte me njé balancé negative né vlerén -518.690 leké. Né
lidhje me kété diferencé negative, Komisioni ka konstatuar se vérehet njé luhatje e madhe e kursit
té kémbimit né periudhén 2007 - 2009 (nga 121 leké né 137 leké sipas Bankés sé Shqipérisé), e
cila mund té keté impakt né rezultatin negativ, duke gené se nuk dihet kur éshté kryer kémbimi i
vlerés sé kredisé dhe me cfaré kursi kémbimi.

Né kundérshtim té konkluzionit t& mésipérm té& Komisionerit Publik, subjekti i rivlerésimit ka
argumentuar né parashtrimet e tij né Kolegj, se u géndron shpjegimeve mbi rezultatet e hetimit
administrativ t¢ Komisionit, né té cilat ka deklaruar se: [...] né lidhje me diferencén negative té
konstatuar, ju béj me dije se edhe uné, sikurse shumica e popullsisé, kémbimin e lekut né euro e
kam kryer né momentet mé té volitshme, duke ndjekur kursin e kémbimit. Si shumén e kredisg, edhe
té ardhurat nga shitja e dyganit né datén 24.12.2007, ashtu edhe kursimet nga paga ndér vite, i
kam konvertuar nga leké né euro né kohé té ndryshme, duke ndjekur kursin e kémbimit né favor té
euros. Aktualisht nuk mund té pércaktoj se me sa i kam kémbyer (kjo pasi jo vetém qé éshté kohé
e largét, por edhe se éshté veprim i kryer né shuma té ndryshme né kohé té ndryshme). Referuar
konstatimit tuaj, ku éshté vérejtur njé luhatje e madhe e kursit té kémbimit né periudhén 2007 —
2009 (nga 121 né 137 sipas Bankés sé Shqipérisé), nése totali i burimeve né leké, né vlerén
7.300.000 leké, do té konvertohej me 121 leké/euro, rezulton se totali i burimeve té konvertuara
éshté né vlerén 60.330 euro dhe duke i shtuar edhe vlerén prej 15.000 euro (dhuraté e prindérve),
totali i vlerés sé burimeve pér késtin e paré té pagesés sé apartamentit shkon né 75.330 euro, pra,
3.330 euro mé shumé. Deklaroj me pérgjegjési té ploté se shuma e zotéruar prej meje nga burimet
e deklaruara e té sipérshénuara, né datén 09.10.2009, ka gené né vlerén 72.000 euro, nga té cilat
57.000 euro jané pérftuar nga konvertimi i lekéve né euro. Burimet e deklaruara nga ana ime kané
gené té mjaftueshme pér pagesén e kétij késti.

Né analizé té shkakut té ankimit, trupi gjykues véren se cenimin e besimit té publikut te sistemi i
drejtésisé, Komisioneri Publik e ka perceptuar si rrjedhojé e veprimeve té subjektit té rivlerésimit
né kontradikté me sjelljen gé pritet nga njé magjistrat, veprime té padrejta dhe té pajustifikuara né
vlerésim té etikés, bazuar né rrethanén e pérdorimit té shumés sé pérfituar nga kredia né kushte
lehtésuese pér té pérfituar nga konvertimi i monedhave pér periudhén 2007-2008 dhe
mosdeklarimit té kétij pérfitimi né asnjé nga deklaratat periodike vjetore.

Né analizé té rrethanave té pretenduara nga Komisioneri Publik, nga shpjegimet e dhéna nga
subjekti i rivlerésimit né Komision gjaté hetimit administrativ, trupi gjykues vleréson se subjekti i
rivlerésimit, znj. Etleva Deda, ka gené né kérkim té blerjes sé njé banese qé nga momenti i marrjes
sé kredisé dhe ka vlerésuar se do té ishte mé e pérshtatshme qé té blinte njé banesé jo né Durrés
ku ajo banonte, por né Tirané — né vendin ku ushtronte detyrén e gjyqtares, ku tregu i shitblerjes

sé banesave funksiononte né monedha té ndryshme, kryesisht né valuté té huaj*®. Né kéto kushte,
trupi gjykues ¢mon té logjikshém shpjegimin e subjektit t& rivlerésimit se si shumén e kredise,
edhe té ardhurat nga shitja e dyganit né datén 24.12.2007, ashtu edhe kursimet nga paga ndér
vite, i kam konvertuar nga leké né euro né kohé té ndryshme, duke ndjekur kursin e kémbimit né
favor té euros. Edhe ¢cmimi pér té cilin kané réné dakord palét né kontratén e porosisé nr. {***}
rep., nr. {***} kol., daté 09.10.2009, pér blerjen e apartamentit me sipérfage 115 m? né Tirané, i
pércaktuar né monedhén euro, justifikon veprimet e subjektit té rivlerésimit pér kémbimin né
monedhén euro té shumés sé parave gé dispononte cash né leké, pérfshiré edhe shumén e pérfituar
nga kredia me kushte lehtésuese.

Kémbimi valutor éshté njé veprimtari e ligjshme*!, e cila nénkupton shndérrimin e njé monedhe
né njé monedhé tjetér*?. Sipas deklarimeve té subjektit té rivlerésimit, znj. Etleva Deda, ajo ka
kryer pikérisht kété veprim, ka kémbyer paraté nga njé monedhé né tjetrén, me géllim krijimin e
njé gjendjeje/shume monetare né monedhén euro, pér blerjen e njé banese, géllim ky edhe i marrjes
sé kredisé né kushte lehtésuese. Né kushtet kur subjekti i rivlerésimit, gjaté hetimit administrativ
né Komision dhe gjaté gjykimit né Kolegj, ka deklaruar se veprimi i kémbimit t¢ monedhave éshté
kryer vetém né njé kah, nga leké né euro, si dhe se ka gené njé veprim i kryer né shuma té ndryshme
né kohé té ndryshme, vlera e kredisé nga monedha “leké” &shté transformuar né monedhén “euro”,
por duke e kryer kémbimin nga leké né euro né kursin mé té favorshém né periudha té ndryshme,
duke arritur shumén e synuar né monedhén “euro”, pra subjekti i rivlerésimit dispononte likuiditete
cash né té njéjtén vleré, por né monedhé tjetér. Pérfitimi i mundshém financiar nga ky veprim, do
té mund té identifikohej vetém nése subjekti i rivlerésimit kété shumé do ta kishte investuar né
institucione bankare pér té pérfituar mbi kété shumé nga normat e interesit, apo nése do ta kishte
kémbyer kété shumé nga “leké” né “euro” dhe anasjellas, duke kryer késhtu veprime financiare té
péraférta me njé agjent kémbimi valutor. Nuk mund té lihet pa véné re né kété arsyetim se, duke
kryer veprimin e kémbimit nga leké né euro — vetém né njé kah — géllimi i subjektit té rivlerésimit
nuk duket té keté gené pérfitimi i pastér nga njé transaksion financiar, por duke gené se ¢mimi i
blerjes sé banesés me probabilitet mé té larté do té ishte né “euro”, té paktén do té ruante té
pandryshuar vlerén e kredisé né momentin e pérdorimit té saj.

Né vijim té kétij arsyetimi, trupi gjykues vleréson me réndési nénvizimin e faktit se subjekti i
rivlerésimit, duke konvertuar shumén e kredisé nga “leké” né “euro”, pér té paguar ¢mimin e
pasurisé sé pércaktuar né euro, nuk mund té konsiderohet se ka pérdorur shumén e marré kredi né
kundérshtim me géllimin e parashikuar né kontratén e kredisé bankare, as se e ka investuar até né
kundérshtim me kété géllim, e ag mé tepér qé té keté pérfituar nga fonde publike nga investimi i
késaj shume, veprime kéto té cilat mund té pérbénin premisa pér cenimin e besimit té publikut te
sistemi i drejtésisé, né shkelje té etikés sé magjistratit*.

Né konkluzionin e tij se subjekti i rivlerésimit, znj. Etleva Deda, ka cenuar besimin e publikut te
sistemi i drejtésisé, Komisioneri Publik i ka dhéné peshé vetém njé deklarimi té saj né
komunikimet elektronike me ILDKPKI-né, né e-mail-in e dérguar punonjésit pérgjegjés té kétij

40 Fakt ky i njohur edhe nga pasqyrimi i situatave faktike pér subjekte té ndryshme rivlerésimi né jurisprudencén e
Kolegjit, sipas té cilave vlera e shitjes apo blerjes sé banesave, ka gené kryesisht né valuté té huaj.

4 Banka e Shqipérisé, né zbatim té nenit 61 té ligjit nr. 8269, daté 23.12.1997, “Pér bankén e Shqipérisé”, i ndryshuar,
ka miratuar me vendimin nr. 31, daté 06.06.2007, rregulloren “Pér licencimin, organizmin, veprimtariné dhe
mbikégyrjen e zyrave té kémbimit valutor”.

42 Sipas nenit 3, shkronja “i” e rregullores sé sipércituar, “ ‘kursi kémbimi’ éshté ¢mimi relativ i njé monedhe té
shprehur né njési té njé monedhe tjetér, né njé daté té caktuar”.

43 Vendimi i Kolegjit nr. 13/2021, daté 10.06.2021, paragrafi 128.

institucioni mé daté 24.09.2010, té administruar nga Komisioni, lidhur me pagesén e késtit té paré
té pasurisé apartament né Tirané, né té cilat, ndér té tjera, ka parashtruar se né késtin e paré
pérfshihet kredia e marré pér kété géllim né vitin 2006, e cila éshté konvertuar nga leké né euro
dhe anasjelltas, né varési té kursit té kémbimit valutor, duke gené se e disponoja né “cash ”.

Megjithése ¢moi se né arritjen e njé konkluzioni lidhur me pretendimin e ngritur nga Komisioneri
Publik, do té duhet t& merren né analizé té gjitha té dhénat e rezultuara dhe provuara, pjesé
pérbérése e té cilave jané dhe shpjegimet e deklarimet e subjektit té& rivlerésimit gjaté hetimit
administrativ né Komision dhe gjaté gjykimit né Kolegj, té cilave veté ligji nr. 84/2016, né nenin
49, pika 2 u ka dhéné vlerén e provés né kété proces, trupi gjykues shqyrtoi pretendimin e
Komisionerit Publik se nga konvertimi i shumés sé marré nga kredia me kushte lehtésuese, nga
monedha leké né euro dhe anasjelltas, subjekti i rivlerésimit ka gjeneruar té ardhura shtesé té cilat
nuk jané deklaruar e, pér pasojé, ka cenuar besimin e publikut te sistemi i drejtésisé. Né analizé té
kétij pretendimi, trupi gjykues, shumén prej 5.000.000 lekésh, té disponuar né cash nga subjekti i
rivlerésimit, si rezultat i térheqjes sé kredisé bankare, e konvertoi nga leké né euro dhe anasjelltas,
duke ndjekur kursin mé té favorshém, nga data 30.04.2007, kur kjo shumé éshté térhequr nga
Banka ProCredit, deri né datén 09.10.2009, data e kryerjes sé pagesés sé késtit té paré pér pasuriné
apartament né Tirané. Nga Ky test, rezultoi se té ardhurat shtesé té pérfituara nga subjekti i
rivlerésimit do té ishin né shumén 59.584 leké. Trupi gjykues ¢moi té nénvizojé se Ky testim i
pérket njé periudhe dyvjecare, duke pérdorur luhatjet e kursit té kémbimit né vlerat mesatare mé
té favorshme, sipas treguesve té tij nga té dhénat e Bankés sé Shqipérisé, pér blerjen e 1 euro me
126,49 leké dhe pér shitjen e 1 euro pér 128 leké. Né kéto kushte, vlerat e pérfituara nga subjekti
i rivlerésimit, nése do té kishte kryer konvertim té shumés prej 5.000.000 lekésh né dy kahe, do té
ishin té papérfillshme, jo vetém né kuptim té peshés sé té ardhurave té pérfituara, por edhe né
kuptim t€ réndEsis€ s€ tyre pér t’i vlerésuar si deklarim i pasakté i subjektit t€ rivlerésimit, pér
shkak té mungesés sé deklarimit té tyre né deklarimet periodike vjetore té interesave privateé.

Né vijim té kétij arsyetimi, trupi gjykues, né mbéshtetje edhe té jurisprudencés sé deritanishme té
Kolegjit*, sipas sé cilés ka njé séré sjelljesh népérmijet té cilave subjektet e rivlerésimit minojné
integritetin e institucioneve té drejtésisé dhe cenojné besimin e publikut né sistemin toné té
drejtésisé, pérmes korrupsionit, marrédhénieve té rreme, shkeljes sé betimit si népunés publik,
veprimit né situatén e konfliktit té interesit, paaftésisé né punén profesionale, vendosjes sé
interesave privaté pérpara interesit publik etj., vlerésoi se kémbimi i shumés sé pérfituar nga
kredia bankare né kushte lehtésuese, nga monedha leké né euro, me géllim blerjen e pasurisé
apartament, né pérmbushje té destinacionit té kredisé, por edhe té detyrimit kontraktor pér pagesén
e cmimit né monedhé té huaj, edhe pse hipotetikisht mund té kishte gjeneruar té ardhura shtesé,
nuk mund té pérbéjé njé shkelje etike apo sjellje gé cenon parime dhe standarde té pranuara té
etikés sé magjistratit, té pércaktuara kéto né Kodin e Etikés sé Gjygtaréve té Republikés sé
Shqipérisé, i cili né rregullin 15 pércakton: Gjyqtari duhet té kryejé té gjitha veprimtarité
jashtégjyqgésore né ményré té tillé gé ato té mos hedhin dyshime té arsyeshme pér paanésing e tij,
té ulin autoritetin e pushtetit gjyqésor ose té ndérhyjné né kryerjen e detyrave gjygésore”, ndérsa
né rregullin 19: Gjyqgtari nuk duhet té lejojé gé marrédhéniet familjare, sociale, politike apo
marrédhénie té tjera, t& ndikojné né sjelljen gjygésore té gjyqtarit ose né gjykim. Gjyqtari nuk
duhet as ta pérdoré autoritetin e té genit gjyqgtar pér té arritur, pérmbushur interesat e tij ose té té

4 Vendim nr. 10/2021 (JR), daté 24.03.2021, subjekti i rivlerésimit A. P..

tjeréve dhe as nuk duhet té krijojé ose té lejojé té tjerét té krijojné pérshtypjen se ata gjenden né
njé pozité t& vecanté pér té ndikuar mbi gjyqgtarin®.

Trupi gjykues vlerésoi se rrethanat mbi té cilat Komisioneri Publik ka mbéshtetur konkluzionin e
tij, nuk justifikojné aplikimin e nenit 61, pika 5 e ligjit nr. 84/2016, i cili passjell shkarkimin nga
detyra té subjektit té rivlerésimit, pasi nga analiza e té gjitha fakteve té rezultuara e té provuara,
nuk u evidentuan shkage e shkelje konkrete gé té conin né bindjen se cenimi i besimit té publikut
ishte i perceptueshém dhe real, té cilat té meritonin trajtimin dhe analizén né kuptim té nenit 4,
pika 2 e ligjit nr. 84/2016.

Pavarésisht analizés e arsyetimit si mé sipér, bazuar edhe né jurisprudencén e deritanishme té
Kolegjit*®, trupi gjykues sjell né vémendje se aplikimi i pikés 5 té nenit 61 té ligjit nr. 84/2016
duhet t¢€ mbéshtetet né vlerésimin térésor té tri kritereve té rivlerésimit apo né vlerésimin e
pérgjithshém té procedurave té rivlerésimit né raport me sjelljen e subjektit té rivlerésimit gjaté
kétij procesi e jo duke analizuar e evidentuar rrethana té caktuara, né ményré té vecanté, vetém pér
njérin prej kritereve té rivlerésimit, né rastin konkret vetém kriterin e vlerésimit té pasurisé té
subjektit té rivlerésimit.

Né konkluzion, trupi gjykues nuk evidentoi rrethana gqé duhen konsideruar sipas nenit 4, pika 2
dhe nenit 61, pika 5 e ligjit nr. 84/2016 e, pér pasojé, arriti né konkluzionin se subjekti i rivlerésimit
nuk ka cenuar besimin e publikut te sistemi i drejtésisé.

Né pérfundim té sa mé sipér, pas shqyrtimit té té gjitha shkageve té ankimit, trupi gjykues arriti né
konkluzionin se vlerésimi i Komisionit té Pavarur té Kualifikimit lidhur me Kriterin e pasurisé,
éshté i drejté dhe i bazuar né fakte dhe né ligj. Pér rrjedhojé, subjekti i rivlerésimit, znj. Etleva
Deda, vlerésohet se ka arritur nivel té besueshém né vlerésimin e pasurisé sé saj dhe té personave
té lidhur me té, né kuptim té parashikimeve té nenit D té Aneksit té Kushtetutés dhe nenit 59, pika
1, shkronja “a” e ligjit nr. 84/2016.

Pér vlerésimin e kriterit té kontrollit té figurés dhe vlerésimin e aftésive profesionale, trupi gjykues
konstatoi se subjekti i rivlerésimit, sipas vendimit t¢ Komisionit, ka rezultuar se ka njé nivel té
besueshém né kontrollin e figurés, sipas nenit 59, pika 1, shkronja “b” e ligjit nr. 84/2016 dhe nivel
kualifikues né vlerésimin e aftésive profesionale, sipas nenit 59, pika 1, shkronja “c” e ligjit nr.
84/2016.

Trupi gjykues, né vijim té konkluzioneve té mésipérme, bazuar né nenin 59, pika 1 e ligjit nr.
84/2016, vlerésoi se vendimi nr. 256, daté 12.06.2020, i Komisionit té Pavarur té Kualifikimit pér
konfirmimin né detyré té subjektit té rivlerésimit, éshté i bazuar né fakte dhe né ligj e, pér pasojé,
duhet té lihet né fuqi.

PER KETO ARSYE,

trupi gjykues, bazuar né nenin 66, pika 1, shkronja “a” e ligjit nr. 84/2016 “Pér rivlerésimin
kalimtar t€ gjyqtaréve dhe prokuroréve né Republikén e Shqipéris€”, me shumicé votash,

4 Kodi i Etikés Gjygésore, 2006: http://www.gjykataelarte.gov.al/web/kodi_i_etikes_gjyqesore_1754.pdf.
46 Vendimi nr. 33/2021, daté 03.11.2021; vendimi nr. 15, daté 18.06.2021.

VENDOSI:

1. Lénien né fugi té vendimit nr. 256, daté 12.06.2020, té Komisionit té Pavarur té
Kualifikimit, qé i pérket subjektit té rivlerésimit, znj. Etleva Deda.
2. Ky vendim éshté pérfundimtar dhe ka efekt té menjéhershém.

U shpall sot, né Tirané, mé daté 21.07.2022.

ANETARE
Natasha MULAJ

nénshkrimi

RELATORE
Albana SHTYLLA

nénshkrimi

ANETARE
Mimoza TASI

nénshkrimi

ANETAR
Sokol COMO

nénshkrimi - kundér

KRYESUESE
Rezarta SCHUETZ

nénshkrimi

MENDIM PAKICE

Uné, anétari i trupit gjykues, Sokol Como, né ndryshim nga shumica e trupit gjykues né pérfundim
té shgyrtimit té céshtjes, kam votuar pér ndryshimin e vendimit nr. 256, daté 12.06.2020, té
Komisionit té Pavarur té Kualifikimit, gé i pérket subjektit té rivlerésimit, znj. Etleva Deda, dhe
shkarkimin e saj nga detyra.

Ky géndrim éshté bazuar né vlerésimin tim se subjekti i rivlerésimit, znj. Etleva Deda, nuk arrin
nivel té besueshém né vlerésimin e pasurisé pér arsyet e méposhtme.

Lidhur me shkakun e ankimit t& Komisionerit Publik se, pér burimin e krijimit “té ardhura nga
kredia”, té deklaruar nga subjekti i rivierésimit se éshté pérdorur pér pasuriné, apartament né
Tirané, subjekti i rivlerésimit, né kuptim té nenit D, pikat 1, 3 dhe 5 té Aneksit té Kushtetutés dhe
nenit 33, pika 5, shkronja “b” € nenit 61, pikat 3 dhe 5 té ligjit nr. 84/2016, ka kryer deklarim té
pasakté dhe té pamjaftueshém, konstatova sa mé poshté.

Me kontratén e kredisé nr. {***} rep., nr. {***} kol., daté 18.09.2006, té lidhur me Raiffeisen
Bank, subjekti i rivlerésimit ka pérfituar njé kredi né shumén 5.000.000 leké. Sipas pérmbajtjes sé
késaj kontrate, géllimi i dhénies sé kredisé ishte pérdorimi i saj pér blerje apartamenti. Kredia
akordohej pér njé afat 168 muaj dhe afati fillonte gé nga dita e disbursimit té paré. Nga norma e
interesit té aplikuar, prej 12%, kredimarrési, subjekti i rivlerésimit, do t& paguante normé interesi
3% mbi shumén, ndérsa pjesa tjetér e interesit do té paguhej nga Ministria e Financave, né zbatim
té marréveshjes nr. {***} prot., daté 20.06.2005, ndérmjet Raiffeisen Bank dhe Ministrisé sé
Financave, pér trajtimin me strehim té funksionaréve té larté té shtetit, lidhur né zbatim té VKM-
sé nr. 102, daté 5.3.1999 dhe VKM-sé nr. 830, daté 10.12.2004.

Nga aktet e ¢éshtjes, rezulton se subjekti i rivlerésimit, znj. Etleva Deda, ka depozituar né banké,
pér marrjen e kredisé, njé kontraté sipérmarrjeje me shogériné “{***}” ShPK, lidhur né datén
25.8.2006, me objekt “blerjen e njé apartamenti me sipérfage 132,5m?”, né adresén: rr. “{***}”,
lagjja nr. {***}, k. {***}, Durrés, me ¢mimin 6.000.000 (gjashté miliong) leké.

Mé daté 25.09.2006, né llogariné e pagés sé subjektit té rivlerésimit né Raiffeisen Bank, éshté
disbursuar kredia né shumén 5.000.000 lekg, me géllim pagimin e ¢mimit té apartamentit té bleré
nga shogéria “{***}” ShPK.

Subjekti i rivlerésimit, brenda vitit 2006, ka hequr doré nga blerja e apartamentit né gytetin e
Durrésit, né mirékuptim me shoqériné shitése, por pa hartuar akte shkresore formale dhe, si
rrjedhojé, shuma e kredisé prej 5.000.000 lekésh, nuk i éshté paguar shogérisé “{***}” ShPK.

Mé daté 03.11.2006, subjekti i rivlerésimit, znj. Etleva Deda, ka térhequr nga llogaria né Raiffeisen
Bank shumén prej 5.000.000 lekésh, té cilén e ka derdhur né llogari bankare, rrjedhése, té hapur
né ProCredit Bank né emér té saj dhe, pasi ka béré disa veprime térhegjeje dhe kreditimi né kété
llogari, mé daté 30.04.2007 e ka zeruar até, duke e nxjerré gjithé shumén e pérfituar nga kredia
jashté sistemit bankar.

Nga aktet e ¢éshtjes, rezulton se né njé komunikim elektronik qé subjekti i rivlerésimit ka pasur
né datén 24.9.2010 me Inspektoratin e Larté té Deklarimit dhe Kontrollit té Pasurive dhe Konfliktit
té Interesave né lidhje me shpjegimet e dhéna pér pasuriné apartament banimi, té porositur sipas
kontratés sé sipérmarrjes nr. {***} rep., nr. {***} kol., daté 09.10.2009, lidhur me shoqériné
“{***}” ShPK, ka deklaruar: Né késtin e paré pérfshihet kredia e marré pér kété géllim né vitin
2006, e cila éshté konvertuar nga leké né euro dhe anasjelltas, né varési té kursit té€ kémbimit
valutor, duke gené se e disponoja “cash”.

Subjekti i rivlerésimit, znj. Etleva Deda, né deklaratat periodike té viteve 2006, 2007 dhe 2008, ka
deklaruar kursime nga paga, por nuk ka deklaruar posedimin né cash té shumés prej 5.000.000
lekésh, té pérfituar nga kredia bankare e dhéné nga Raiffeisen Bank dhe e térhequr cash prej saj
pas depozitimit né ProCredit Bank.

Me ané té kontratés sé sipérmarrjes nr. {***} rep., nr. {***} kol., daté 09.10.2009, lidhur me
shoqériné sipérmarrése “{***}” ShPK, subjekti i rivlerésimit ka porositur ndértimin e njé
apartamenti me sipérfage 115 m?, né rrugén “{***}”. Sipas nenit 2 t& késaj kontrate, vlera e
apartamentit éshté 92.000 euro, nga té cilat 72.000 euro jané likuiduar jashté zyrés noteriale né té
cilén éshté nénshkruar kontrata, ndérsa shuma prej 20.000 eurosh do té likuidohej me kryerjen e
aktit pérfundimtar té shitblerjes sé pronés. Né deklaratén noteriale nr. {***} rep., nr. {***} kol.,
daté 17.11.2011, administratori i shoqérisé “{***}” ShPK deklaron se ka marré nga subjekti i
rivlerésimit shumén totale prej 92.000 eurosh, jashté zyrés noteriale, pér blerjen e apartamentit né
Tirané, shumé gé rrjedh nga kontrata e porosisé sé datés 09.10.20009.

Né deklaratén periodike té interesave té vitit 2009, subjekti i rivlerésimit ka deklaruar: Mé daté
09.10.2009, kam lidhur me shogériné “{***}” ShPK, kontratén e porosisé nr. {***} rep., nr. {***}
kol., ku kam porositur njé apartament banimi me sipérfage 115 m2, né katin e pesté banimi,
seksioni {***}, né pozicionin jugperéndim, e ndodhur si proné né rrugén “{***}”, Tirané. Shuma
totale e apartamentit éshté 800 euro/m? e né total shuma e pérgjithshme éshté 92.000 euro. Kam
likuiduar késtin e paré prej 72.000 eurosh dhe késtin e dyté prej 20.000 eurosh do e likuidoj me
kryerjen e aktit té shitblerjes sé pronés, sipas ligjit. Né kété deklaraté, subjekti nuk e ka treguar
burimin e krijimit té€ shumés pér likuidimin e késtit té paré prej 72.000 eurosh, duke shkelur
detyrimet ligjore té pércaktuar nga ligji nr. 9049/2003.

Neni 32, pika 5 e ligjit nr. 84/2016 parashikon se deklarimet e interesave privaté dhe pasuroré, té
paragitura mé paré tek ILDKPKI-ja, mund té pérdoren si prové nga Komisioni dhe Kolegji i
Apelimit.

Né deklaratén e pasurisé vetting, si burim té krijimit té apartamentit té banimit né rrugén “{***}”
né Tirané, subjekti i rivlerésimit ka deklaruar: Burim i té ardhurave pér krijimin e késaj pasurie
jané:
Mé daté 18.09.2006, kam lidhur me Raiffeisen Bank ShA kontratén e kredisé bankare pér blerje
apartamenti me nr. {***} rep., nr. {***} kol. Shuma totale e kredisé éshté 5.000.000 (pesé miliong)
leké.

Fagja 35 nga 38



13.

14,

15.

Té ardhura nga paga té siguruara nga puna ndeér vite té pérshkruara mé poshté.

[.]

Né analizé té fakteve té mésipérme, né vlerésimin tim, né kushtet kur subjekti i rivlerésimit nuk
rezulton té keté deklaruar né asnjé prej deklaratave periodike té viteve 2007 e 2008, por aq mé
tepér as né até té vitit 2009, posedimin cash né banesé té shumés sé kredisé prej 5.000.000 lekésh
ose pérdorimin e saj né leké apo né euro, e bén té pamundur pér institucionet e rivlerésimit
gjurmimin e ekzistencés sé késaj shume né vitet pérkatése.

Pretendimi i subjektit té rivlerésimit se, népérmjet pérfshirjes né vitet 2007-2009, té shumés sé
marré kredi, prej 5.000.000 lekésh, né transaksione né tregun e liré t& kémbimit valutor dhe se
népérmjet kurseve té kémbimit, ka gjeneruar té ardhura shtesé, éshté i paprovuar, pasi nése do té
kishte ndodhur njé gjé e tillé, ky fakt, né zbatim té detyrimeve ligjore, duhet té ishte deklaruar né
deklaratat periodike té viteve pérkatése, duke identifikuar vlerén e shtuar apo té pakésuar nga
pérdorimi i vlerés sé kredisé né tregun e liré té kémbimit valutor. Sikurse ka pohuar veté subjekti
i rivlerésimit né Komision, éshté vérejtur njé luhatje e madhe e kursit té kémbimit né vitet 2007 —
2009 (nga 121 leké/euro né 137 leké/euro, sipas Bankés sé Shqipérisé) dhe, si pasojé e kétij fakti,
éshté e logjikshme arritja né konkluzionin gé nga pérfshirja né tregun e liré t& kémbimit valutor té
shumés sé marré kredi, nuk duhet prezumuar se subjekti i rivlerésimit ka fituar té ardhura nga kéto
transaksione financiare, pasi ekziston edhe mundésia tjetér gé subjekti té keté pésuar humbje té
konsiderueshme nga kéto transaksione, pér shkak té luhatjeve té kursit té kémbimit.

Vlerésimi i efektit financiar té kétyre transaksioneve té pretenduara, té cilat nuk jané identifikuar
as né drejtim té kohés sé kryerjes dhe frekuencés sé tyre, as né drejtim t& ményrés sé realizimit,
éshté i pamatshém. Pér mé tepér, rezultoi gé as gjaté hetimit né Komision, si dhe as para Kolegjit,
subjekti i deklarimit nuk ka krijuar gartési nése kéto transaksione i ka kryer personalisht, apo
népérmjet subjekteve té specializuara dhe té licencuara pér kété géllim, duke u besuar atyre
posedimin e késaj shume. Subjekti i rivlerésimit, znj. Etleva Deda, gjaté procesit té rivlerésimit,
éshté pérpjekur t’i paragesé transaksionet e kémbimit valutor vetém né funksion té kémbimit té
shumés sé kredisé nga leké né euro, por ky pretendim bie né kontradiksion té hapur me pohimin
gé ajo ka béré né vitin 2010 pér ILDKPKI-né: krediné e marré né vitin 2006 e kam konvertuar nga
leké né euro dhe anasjelltas, né varési té kursit té kémbimit valutor, duke gené se e disponoja
“cash”. Ky pohim éshté béré para té vetmit institucion shtetéror té kohés, té ngarkuar nga ligji pér
kontrollin e vazhdueshém té pasurive té funksionaréve publiké dhe shumé afér né kohé me
periudhén kur pretendohet se jané kryer transaksionet e kémbimit valutor (vitet 2007-2009). Né
vlerésimin tim, deklarimet e subjekteve té rivlerésimit gjaté procesit té rivlerésimit kalimtar, té
cilat vijné né kontradiksion me deklarimet periodike vijetore, si dhe me sgarimet e dhéna gjaté
procedurave verifikuese té ILDKPKI-s&, nuk krijojné besueshméri né raport me deklarimet e
méparshme, pasi ekziston mundésia gé té jené diktuar nga nevoja e rimodelimit té situatave faktike
né funksion té procesit té rivlerésimit. Né pérmbyllje té késaj analize, arrij né konkluzionin se éshté
objektivisht e pamundur pér té kontrolluar transaksionet e kryera me shumén e kredisé dhe
verifikimin e té ardhurave té pretenduara si té krijuara si pasojé e kétyre transaksioneve, me géllim

arritjen né pérfundimin nése shuma e kredisé dhe té ardhurat e gjeneruara prej saj nga transaksionet
e kémbimit valutor, pérbéjné apo jo burim té ligjshém pér pagimin e késtit té paré prej 72.000
eurosh té cmimit té apartamentit.

Lidhur me pretendimin e Komisionerit Publik se, me pérdorimin e shumés sé marré kredi me
kushte lehtésuese nga shteti, pér realizimin e té ardhurave nga kémbimi valutor, subjekti i
rivlerésimit ka cenuar besimin e publikut te sistemi i drejtésisé, vlerésoj se, pavarésisht nga fakti
se ky shkak ankimi nuk u pranua nga shumica e trupit gjykues si njé shkelje etike, dhe né
vlerésimin tim nuk arrin né nivelin e njé shkaku pér zbatimin e nenit 61, pika 5 e ligjit nr. 84/2016,
kjo sjellje e subjektit té rivlerésimit, né abuzim té mbéshtetjes ekonomike gé shteti i ka dhéné pér
shkak té detyrés, duke pérdorur krediné me kushte lehtésuese pér géllime fitimprurése, éshté e
papranueshme. Né arritjen e kétij konkluzioni, kam mbajtur parasysh faktin se pér kété kredi, shteti
né vitet 2006 — 2009, me paraté e taksapaguesve, i ka paguar bankés pér llogari té subjektit, njé
pjesé té interesit prej 9% né vit, ndérkohé gé subjekti i rivlerésimit ka paguar pjesén tjetér prej 3%
dhe ndérkohé ka béré veprimtari kémbimi valutor.

Lidhur me shkakun e ankimit té Komisionerit Publik pér burimin tjetér té deklaruar né deklaratén
e pasurisé vetting, pér blerjen e apartamentit, qé jané té ardhurat e subjektit té rivlerésimit té
siguruara nga puna ndér vite, rezulton se né kété deklaraté, subjekti nuk ka pércaktuar se béhet
fjalé pér kursimet e deklaruara né deklaratat periodike vjetore né gjendje cash né banesg, né vitet
2006-2009, por éshté mjaftuar me deklarimin e kétij burimi, si té ardhura té pérfituara nga
punésimi ndér vite. Nga verifikimi i deklarimeve periodike prané ILDKPKI-sé, rezulton se né
deklaratén periodike vjetore té vitit 2009, né té cilén subjekti i rivlerésimit ka deklaruar kontratén
e porosisé nr. {***} rep., nr. {***} kol., daté 09.10.2009, lidhur me shogériné sipérmarrése
“{***}” ShPK, pér blerjen e apartamentit, nuk ka deklaruar burimin e krijimit t& shumés sé
pérdorur pér likuidimin e késtit té paré prej 72.000 eurosh, duke shkelur detyrimet ligjore té
pércaktuar nga ligji nr. 9049/2003. Gjithashtu, referuar sé njéjtés deklaraté periodike, nuk rezultoi
té ishte deklaruar as pakésimi i kursimeve gjendje cash né banesé té akumuluara, sipas deklarimeve
periodike deri né até vit. Subjekti i rivlerésimit rezultoi té keté pretenduar se si burim pér pagimin
e késtit té paré té apartamentit, kané shérbyer kursimet cash té deklaruara né deklaratat periodike
2006 — 2009, né shumén totale prej 2.050.000 lekésh, pér heré té paré, vetém né fazén e hetimit
administrativ né Komision. Né kéto kushte, vlerésoj se deklarimet e subjektit té rivlerésimit gjaté
hetimit administrativ né Komision, nuk pérputhen as me deklaratat periodike vjetore dhe as me
deklaratén e pasurisé vetting dhe, si rrjedhojé, e gjej té drejté pretendimin e Komisionerit Publik
se, bazuar né jurisprudencén e Kolegjit té Posacém té Apelimit, kursimet gjendje cash né banesé
nuk mund té konsiderohen si burim i ligjshém pér pagimin e késtit prej 72.000 eurosh né vitin
2009. Kolegji, né vendimin (JR) nr. 7/2019, paragrafi 39, bazuar né nenin 66, pika 2 e ligjit nr.
84/2016, ndér té tjera, ka orientuar Komisionin gé té mos prezumojé pérdorimin nga subjektet té
gjendjeve “cash” si burime pér krijimin e pasurive dhe mbulimin e shpenzimeve, pér sa kohé njé
gjé e tillé nuk éshté deklaruar né ményreé té qarté dhe té ploté nga veté subjekti i rivlerésimit né
deklaratat periodike [...].

18. Né pérfundim, vlerésoj se pér shkak té problematikave té trajtuara mé lart lidhur burimet e
deklaruara: té ardhura nga kredia dhe té ardhura té siguruara nga puna ndér vite, té pérdorura
pér Krijimin e pasurisé “apartament me sip. banimi 115 m?”, vlerésoj se né kuptim t& nenit D, pikat
1, 3 dhe 5 té Aneksit té Kushtetutés, nenit 33, pika 5, germa “b” dhe nenit 61, pika 3 e ligjit nr.
84/2016, subjekti i rivlerésimit ka kryer deklarim té pamjaftueshém lidhur me kété pasuri. Si
rrjedhojé, kam arritur né konkluzionin se subjekti i rivlerésimit, znj. Etleva Deda, nuk ka arritur
nivel té besueshém né vlerésimin e pasurisé sé saj dhe, si pasojé, nuk duhej té konfirmohej né
detyré.

GJYQTAR
Sokol COMO

nénshkrimi

